
Aðalfundur

Tú alfagra land mítt

Ársfrágreiðing 2022

1. Tú alfagra land mítt, mín dýrasta ogn!
á vetri so randhvítt, á sumri við logn,
tú tekur meg at tær so tætt í tín favn.
Tit oyggjar so mætar, Guð signi tað navn, 
sum menn tykkum góvu, tá teir tykkum sóu.
Ja, Guð signi Føroyar, mítt land!

2. Hin roðin, sum skínur á sumri í líð,
hin ódnin, sum týnir mangt lív vetrartíð,
og myrkrið, sum fjalir mær bjartasta mál,
og ljósið, sum spælir mær sigur í sál:
alt streingir, ið tóna, sum vága og vóna,
at eg verji Føroyar, mítt land.

3. Eg nígi tí niður í bøn til tín, Guð:
Hin heilagi friður mær falli í lut!
Lat sál mína tváa sær í tíni dýrd!
So torir hon vága – av Gudi væl skírd –
at bera tað merkið, sum eyðkennir verkið,
ið varðveitir Føroyar, mítt land!

Starvsnevnd, starvsfólk og umboðsting
Starvsnevnd
Elin H. Joensen, 

Magnus Tausen, 

Kerstin Laksáfoss, 

John Kjær, 

Anna Maria Toftegaard

Hávard Vatnhamar

Starvsfólk
Petur Mittún, 

Andras Nolsøe, 

Katrin á Neystabø, 

Finnbjørg Nattestad, 

Elin H. Joensen, 
Forseti

Magnus Tausen, 
Varaforseti

Kerstin Laksáfoss, 
Nevndarlimur

Hávard Vatnhamar, 
Nevndarlimur (Íðkaranevndin)

Rigmor N. Arge, 
Frælsur Ítróttur Føroya

Fróði Heri Poulsen
Bogaskjótisamband Føroya

Annika V. Dalsgarð, 
Róðrarsamband Føroya

Anna Maria Toftegaard, 
Nevndarlimur

Gunn Ellefsen, 
Hondbóltssamband Føroya

Fróði Fríðason Jensen, 
Borðtennissamband Føroya

Esmar Joensen, 
Skjótisamband Føroya

John Kjær, 
Nevndarlimur

Sofus Johannesen, 
Judo Føroyar

Pól Esper Hansen, 
Føroya Fimleikasamband

Arnfinnur Helmsdal, 
Sersambandið fyri 
Súkkling og Triathlon

Petur Elias Petersen, 
Parasport Føroyar

John N. Thomsen, 
Kurvabóltur í Føroyum

Peter Holm, 
Flogbóltsamband Føroya

Rókur í Jákupsstovu, 
Svimjisamband Føroya

Katrin Jacobsen, 
Badmintonsamband 
Føroya

Brandur í Dali, 
Ríðisamband Føroya

Christian F. Andreasen, 
Fótbóltssamband Føroya

Ingi Samuelsen, 
Umboð fyri Menningar-
sambond

Forseti Aðalskrivari

Varaforseti Ítrótta- og ungdómsráðgevi

Nevndarlimur Strategi og skúlaleikir

Nevndarlimur Skrivstovuólk

Nevndarlimur

Nevndarlimur (Íðkaranevndin)

Sersambondini

Badmintonsamband Føroya
Katrin Jacobsen, forkvinna
Niels Juel Arge, næstformaður
Mariann Øster, nevndarlimur
Sofía Olsen, nevndarlimur
Johnny í Grótinum, nevndarlimur

Hondbóltssamband Føroya
Gunn Ellefsen, forkvinna
Jógvan Emil Nielsen, næstformaður
Heini Ellingsgaard, nevndarlimur
Durita Thomsen, nevndarlimur
Birgir Kass, nevndarlimur
Høgni Vilhelmsen, varalimur
Djóni Højgaard, varalimur

Judo Føroyar
Sofus Debes Johannesen, formaður
Kristianna Solberg á Túgvu, næstforkvinna
Petur Sigurð Johannesen, skrivari
Silja Johannesen, nevndarlimur
Sigmundur Johansen, nevndarlimur
Anna Saloma Steinberg, tiltakslimur
Andrias Sumberg, tiltakslimur

Kurvabóltsamband Føroya
John Norðbúð Thomsen, formaður
Anna Petersen, skrivari
Birgir Petersen, kassameistari
Sára Isfeldt, nevndarlimur
Magnus Jakobsen, nevndarlimur
Kári Hansen, tiltakslimur

Parasport Føroyar
Petur Elias Petersen, formaður
Tóra Norðgerð, næstforkvinna
Hans Karl Højgaard, skrivari
Anna Gaardlykke, nevndarlimur

Ríðisamband Føroya
Brandur í Dali, formaður
Zacharias R. Jacobsen, næstformaður
Valborg Laksafoss, nevndarlimur
Poula Tornby, tiltakslimur

Róðrarsamband Føroya
Annika Vilhelmsen Dalsgarð, forkvinna
Elsa Magnussen, næstforkvinna
Rógvi Kærbech
Jakup Joensen, kappingarleiðari
Hugo Skorastein
Petur Hansen, skrivari

Sersambandið fyri Súkkling og 
Triathlon
Arnfinnur Helmsdal, formaður
Lena Hallgren, næstforkvinna
Ken Nolsøe, nevndarlimur

Bogaskjótisamband Føroya
Fróði Heri Poulsen, formaður
Oddmar Nielsen, næstformaður
Jastrid Mathea Rein Jensen, skrivari
Jógvan Niclasen, nevndarlimur
Hans Bogi Ellefsen, tiltakslimur

Borðtennissamband Føroya
Fróði Fríðason Jensen, formaður
Elinborg C. Mortensen, næstforkvinna
Wilhelm Nygaard, kassameistari
Pætur Albinus, skrivari

Flogbóltssamband Føroya
Peter Holm, formaður
Guðrun Joensen, næstforkvinna
Jóhan á Mýruni, nevndarlimur

Frælsur Ítróttur Føroya
Rigmor N. Arge, forkvinna
Gunnvá Wardum, varaforkvinna
Sanna Mouritsen, kassameistari
Heini Gregersen, nevndarlimur
Leon Johannessen, nevndarlimur

Føroya Fimleikasamband
Pól Esper Hansen, formaður
Heri Lamhauge, næstformaður
Tinna Johansen, samskipari
Kristian D. Heinesen, samskipari
Sólgerð Maria Joensen, samskipari

Fótbóltssamband Føroya
Christian F. Andreasen, forseti
Róin Schrøter, varaforseti
Anja Rein, nevndarlimur
Maria J. Joensen, nevndarlimur
Heri á Rógvi, nevndarlimur
Fríðin Ziskason, nevndarlimur
Rúni Herup Olsen, nevndarlimur

Skjótisamband Føroya
Esmar Joensen, formaður
Finn Ludvig, nevndarlimur
Jónstein Johannesen, nevndarlimur
Jógvan Egholm, nevndarlimur
Tórur Fløtt, nevndarlimur

Svimjisamband Føroya
Rókur í Jákupsstovu, formaður
Símun Michael Sørensen, næstformaður
Ólavur Hansen, skrivari
Sabina Poulsen, nevndarlimur
Dann Hjelm, nevndarlimur
Hálvdan Rúni Gaardbo, tiltakslimur

Menningarsambondini

Nevndaryvirlit

Billardsamband Føroya
Páll Heri Nolsøe, formaður

Boksisamband Føroya
Martin Meng, formaður

Dartsamband Føroya
Annfinn A. Hjaltalin, formaður

Golfsamband Føroya
Ingi Samuelsen, formaður

Seyðahundasamband Føroya
Tummas Jacobsen, formaður

Føroya Styrkisamband
Heini Hátún, formaður

Taekwondosamband Føroya
Noomi Kunoy Heradóttir, forkvinna

Tennissamband Føroya
Stefan í Skorini, formaður

Olympiska nevnd Føroya
Elin H. Joensen, Forseti
Magnus Tausen, Varaforseti
Kerstin Laksáfoss, Nevndarlimur
John Kjær, Nevndarlimur
Anna Maria Toftegaard, Nevndarlimur
Hávard Vatnhamar, Íðkaranevnd

Ítróttadómstólur
Anna Rein, forkvinna
Sissal Kjartansdóttir Kristiansen, 
nevndarlimur
Heðin Joensen, nevndarlimur
Jóhan Lamhauge, nevndarlimur
Magnus Dam, nevndarlimur
Jóhan E. Simonsen, varalimur
Andrass Thomsen, varalimur
Anja Kristina Øster, varalimur

Fíggjarnevndin
Elin H. Joensen, forkvinna
John Kjær, nevndarlimur
Ólavur Ólavsson, nevndarlimur

Íðkaranevndin
Hávard Vatnhamar, formaður
Torkil Veye, varafólk
Petur Sigurð Johannesen, nevndarlimur
Edna Maria Debes, nevndarlimur
Gunnva K. Jacobsen, nevndarlimur

Dopingnevndin
Jónfinn Thomsen, formaður
Jóhanna Arge, nevndarlimur
Pál Weihe, nevndarlimur
Majbritt Lamhauge, varalimur

Antidopingnevndin
Jónas Tór Næs, formaður
Katrin Rubek Nielsen, nevndarlimur
Jóannes Guttesen, nevndarlimur

Føroya Ítróttasavn
Palli Ziskason, kassameistari
Andrass Mortensen, nevndarlimur
Marjun Hanusardóttir, nevndarlimur
Helena Dam á Neystabø, nevndarlimur
Kristian Johansen, nevndarlimur

Úrval
Ragnar Joensen, formaður
Jóhanna á Bergi, nevndarlimur
Katrin Olsen, nevndarlimur
Rannvá Sólheim, nevndarlimur (AMMR)
Páll Isholm, nevndarlimur
Petur Mittún, skrivari

Heiðursskjal Poul E. Petersen
Anna Rein
Óli Holm
Heðin Mortensen
Marjun Kalsø
Signar á Brúnni
Gunvá við Keldu

Spf. Ítróttavedding
Magnus Tausen, formaður
Rói Poulsen, varaformaður
Hjørdis Gaard, nevndarlimur
Gudrun Mortansdóttir Nolsøe, 
nevndarlimur
Kerstin Laksáfoss, nevndarlimur
John Kjær, nevndarlimur
Anna Maria Toftegaard, nevndarlimur
Elin H. Joensen, stjóri

Ungdóms- og 
menningarnevndin
Anna Maria Toftegaard, forkvinna
Kerstin Laksáfoss, nevndarlimur
Gudmund Joensen, nevndarlimur
Guðrun Jacobsen, nevndarlimur

Forsetafrágreiðing hjá ÍSF 2022
Tá ið vit í fjør hittust til aðalfund var tað ein søgulig løta. Hetta 
var fyrstuferð, at alt føroyskt ítróttarlív í felag knýtti sær lissurnar 
fyri at halda somu leið móti einum felags máli. 
Tað var fyrstuferð, at vit út í æsir umrøddu, hvørja leið vit vildu 
fara, og júst hvussu málini skuldu náast. Tað var fyrstuferð, at 
tíðarætlan varð sett á. 
Vit samdust um fýra fokusøki: »øll skulu við«, »fjálga um 
sjálvboðin«, »ítróttagleði fyrst og fremst« og »styrkja úrvalsum-
hvørvini«.
Grundarlagið undir øllum var orðið »felagsskapur«. 

1. Í felag fram ímóti felags málum - strategi
Fyri at undirstrika týdningin av felagsskapinum fekk strategiin 
sigandi heitið »Í felag fram ímóti felags málum«. Á aðalfundinum 
í fjør fekk strategiin lív, tá ið hon bleiv latin sambondunum at 
seta í verk.  
Hetta seinasta árið hevur verið fyrsta stigið á felags leiðini. Vit 
fegnast um, at vit nú spakuliga byrja at síggja tingini flyta seg 
kring landið, og arbeiðið er farið í gongd á nógvum økjum.

1.1: Fokusøki - Breidd 
Inklusjónspolitikkur: Arbeiðsbólkur er settur at seta gongd á 
arbeiðið. Fyrsta uppgávan er at gera eina støðumynd og eina 
endamálsorðing fyri, hvat ein inklusjónspolitkkur skal innihalda. 
Í arbeiðsbólkinum eru Tróndur Ravnsfjall frá Parasport, Anna 
Maria Toftegaard frá starvsnevndini og Katrin á Neystabø frá 
umsitingini hjá ÍSF. 

Barnatilboð: Starvsnevndin hevur tikið støðu til, at næsta 
rørsluátak, sum gongd skal setast á, skal vera fyri børn. Mál-
bólkurin er “tey seinastu 10-15 prosentini”. Tað vil siga tey, 
sum ikki vilja ella eru klár til at venja eina ávísa ítróttagrein, men 
heldur vilja hava eitt breitt rørslutilboð. 
Tilboðini verða skipað sum skeið, har børn sleppa at royna 
ymiskar greinar, og har tey fyrst og fremst venja sínar sosialu 
vøddar í einum góðum felagsskapi. Klaksvíkar kommuna hevur 
játtað at vera royndarkommuna, og møguleiki er at bjóða fleiri 
kommunum við.

1.2: Fokusøki - Skapa samstørv og virðing millum 
feløg 
Ítróttaráðgeving og heimasíða: Í samstarvi við FSF eru vit farin 
undir at skipa eina ítróttaráðgeving við tilhoyrandi heimasíðu. 
Her er øll viðkomandi kunning um trygg venjingarumhvørvi. 
Sum nakað nýtt fer at bera til at melda tilburðir úr ítróttaheim
inum, tá ið mørk verða brotin. Eisini verður møguligt at fáa 
persónliga ráðgeving, um fólk hava spurningar - eitt nú um 
limagjald. Sosialráðgevi verður eisini knýttur at ráðgevingini 
nakrar tímar um vikuna. 

1.3: Fokusøki - Úrval 
Betri samstarv millum ítrótt og skúla: Arbeiðið við at fáa eina 
avtalu í lag við myndugleikarnar um næmingar, sum eru virkin í 
úrvalsítrótti, gongur væl. Væntast kann, at ein avtala verður klár 
til komandi skúlaár 2023/24.

Úrvalsmiðstøð og reglugerð fyri úrval: Ein bólkur er settur at 
skipa arbeiðið við eini miðstøð fyri úrval og tilhoyrandi reglugerð 
fyri úrval. Í bólkinum eru: frá starvsnevndini: Elin H. Joensen, 
Magnus Tausen og Hávard Vatnhamar. Frá Úrval: Páll Isholm. 
Frá umsitingini: Petur Mittún. Signar Hilmarsson er settur sum 
samskipari og skrivari hjá bólkinum. Arbeiðið er farið í gongd, 
og fundir hava verið við ymiskar áhugapartar og vitja hevur 
verið í Íslandi og Danmark. Arbeiðið heldur áfram, og í hesum 
sambandi verða umboð fyri øll sambondini eisini bjóðaði á 
fund.

1.4: Fokusøki - Sjálvboðin 
Vælrikni sjálvbodni felagsskapurin: Arbeiðið við at menna eitt 
skeið og eina handbólk fyri “Vælrikna sjálvbodna felagsskapin”, 
sum snýr seg um at skipa sjálvbodnu fjøldina, er sett í gongd. 
Tað verður væntandi klárt á heysti 2023 ella á vári 2024.

2. Tann breiði felagsskapurin
Eisini í ÍSF hava vit arbeitt við felagsskapinum sum grundarlagi 
undir virkseminum hetta seinasta árið. Eitt av høvuðspunktu-
num í strategiini var jú at fáa øll við. Tí hevur nógv av arbeiði-
num hetta seinasta árið snúð seg um at fáa øll við og skapa 
sterkar felagsskapir. 

 

2.1: Fleiri næmingar og ítróttagreinar við í skúlaleikir  
Tað sæst eitt nú á Skúlaleikum 22/23, har nærum 2000 næm
ingar úr 4.,5. og 6. flokki kring landið hava tikið lut. Lagið hevur 
verið sera gott, og grundmálið fyri Skúlaleikir: »Felagsskapur 
og rørslugleði fyri øll« hevur av sonnum verið snúningspunktið 
hesar dagarnar.

4. flokkarnir royndu seg í frælsum ítrótti og flogbólti, 5. flokk­
arnir í innirógving og badminton og 6. flokkarnir í kurvabólti og 
rørslumegi. Eisini vístu umboð frá Parasport, hvussu venjingar-
nar kunnu tillagast til øll. 

Men tað eru ikki bara næmingar og floksstig løgd afturat, tí leik­
irnir eru eisini víðkaðir við fleiri ítróttagreinum. Kurvabóltur og 
rørslumegi eru ítróttagreinar, ið eru lagdar afturat síðani í fjør.
Eftirmetingarnar eru sera góðar bæði frá næmingum og frá 
lærarum, og tað gevur okkum áræði til at halda á við Skúla
leikum og áhaldandi útbyggja teir.

2.2: Samstarv við Reyða kross um at fáa flóttafólk við   
Eftir russisku innrásina í Ukraina, gjørdu føroyskir myndugleikar 
av at lata landamarkið upp og taka ímóti ukrainskum flóttafólk­
um. Hóast ongar fastar mannagongdir vóru at fella aftur á í hesi 
nýggju støðuni, tóku fólk og felagsskapir ábyrgd, og gjørdu sítt 
fyri at tryggja flóttafólkunum eina nýggja, góða byrjan í Føroy-
um. 	  			    	  	
At íðka og at vera partur av ítróttaliga felagsskapinum er heilsu-
gott bæði kropsliga og sálarliga, og serliga sosiali parturin og 
kenslan av at hoyra til ein felagsskap, kann vera avgerandi, tá 
ið tú flytir til eitt fremmant land. 
Tí sendi ÍSF eina almenna áheitan út til øll ítróttafeløg um at 
taka væl ímóti flóttafólkum og børnum teirra.
ÍSF menti eitt kort við yvirliti yvir allar ítróttafelagsskair í landi-
num, sum Reyði Krossur kundi brúka til at kunna flóttafólk, alt 

eftir hvar í landinum tey búsettust, og ÍSF bjóðaði sær somu
leiðis til at ráðgeva, um ivamál stungu seg upp. Eisini góvu vit 
ítróttarfeløgum nøkur góð ráð til, hvussu vit kunnu tryggja eina 
góða móttøku.
Reyði Krossur skipaði fyri skeiðum, sum ítróttafeløgini kundu 
vera við til. Har fingu tey undirvísing í, hvussu vit best taka ímóti 
flóttafólki. Eisini hevði Reyði Krossur ein lista við sjálvbodnum 
tulkum, sum kundu lætta um samskiftið fyrstu tíðina. 

2.3: Opið hús í ABC-vikuni  
ABC vikan snýr seg um at seta fokus á sálarheilsu. Tað er upp
lagt fyri ítróttafeløg at taka lut í hesum átakinum, sum hevur 
slagorðið: ver virkin, ver saman, ver hugbundin. Tað er jú í stutt
um tað, ítróttur snýr seg um, sama um tú íðkar á breiddarstøði 
ella úrvalsstøði. 
Tí vóru ÍSF og ítróttafeløg kring landið sjálvandi við í vikuni aftur 
í ár. Vit bjóðaðu til opið hús, har børn og vaksin kundu koma inn 
at royna seg í ítróttagreinum, tey kanska ikki kenna so nógv til.

ABC-vikan var frá 3. – 9. oktober, og fleiri enn 20 ítróttafeløg 
kring landið bjóðaðu inn til tiltøk og venjingar. Ígjøgnum vikuna 
vitjaði maskotturin, Piddi, fleiri av ítróttatiltøkunum og bjóðaði 
endurskin við boðskapinum: “Øll skulu kenna seg sædd”. 
Við hesum vildu vit varpa ljós á, at øll – íðkarar, venjarar, 
sjálvboðin og áskoðarar – skulu kenna seg sædd og mennast í 
ítróttafelagsskapinum.

3. Tann sunni felagsskapurin
Aftur og aftur er prógvað og staðfest, hvønn týdning sunnir 
felagsskapir hava fyri ungdómin. Tað heldur teimum frá keði
ligum leiðum við eitt nú rúsevnum og kriminaliteti, umframt at 
tað bøtir um sálarheilsuna, tá ið tey kenna seg hoyra til og hava 
eitt sosialt lív. Hartil koma kropsligu fyrimunirnir av at vera virk
in. Men eisini fyri børn, tilkomin og eldri fólk hevur tað týdning 
at vera við í góðum, tryggum og sunnum felagsskapum. Tí hava 

vit arbeitt nógv við júst hesum.

3.1: Ráðstevna um at fyribyrgja og tálma rúsevnis
misnýtslu  
Týsdagin 24. mai 2022 var almenn ráðstevna um at fyribyrgja 
og tálma rúsevnismisnýtslu í Føroyum. Ráðstevnan var hildin í 
Lívdini í Hoyvík í kjalarvørrinum av tíðindunum um, at støðugt 
fleiri og støðugt harðari rúsevni floyma inn í lítla land okkara. Á 
degnum var ítróttur natúrliga ein partur av degnum.
Magni Mohr, professari í arbeiðs-og ítróttarfysiologi og for-
maður fyri Fólkaheilsuráðið helt ein fyrilestur við heitinum »Hví 
felagsskapur og rørsla eru avgerandi«. 
Í framløguni hjá ÍSF bleiv greitt frá strategiini hjá ÍSF, herundir 
týdninginum av at verða partur av einum sunnum felagsskapi. 
Við fleiri enn 150 feløgum metir ÍSF seg verða ein týdningar-
miklan viðspælara í at fyribyrgja og tálma rúsevnismisnýtslu, 
umvegis tann góða felagsskapin. ÍSF legði í hesum sambandi 
upp til enn meira samstarv við almennar myndugleikar, kom-
munur, felgsskapir v.fl.

3.2: ÍSF á ferð kring landið  
Í døgunum 8.-17. november bjóðaðu vit venjarum, íðkarum, 
nevndarlimum, foreldrum, umboðum fyri kommunalu fyrisiting
arnar og øðrum áhugaðum kring landið til fundir.

Vit vóru í Runavík, Klaksvík, Oyrabakka, Giljanesi, Sandi, Havn 
og í Trongisvági, har vit løgdu ætlanir og málsetningar frá 
strategiini fram. Vit viðgjørdu í høvuðsheitum spurningarnar: 
Hvussu kunnu vit í felag tryggja góða felagsskapin? Hvussu 
kunnu vit halda sjálvbodnum til felagsskapin? Hvussu kunnu vit 
skapa eitt mennandi venjingarumhvørvi fyri øll – bæði breidd og 
framtíðar úrvalsíðkarar? 
Eisini høvdu vit sera forvitnisligar fyrilestrar við hesum gesta
røðarum:
- 	 LENE TERP, kvinnulandsliðsvenjari og mennari hjá FSF: 		
	 “Venjaraleikluturin skal raðfestast, um vit vilja tryggja 		
	 eitt mennandi venjingarumhvørvi – bæði fyri breidd og úrval”.
- 	 MARK LAUSEN-MARCHER, ítróttastjóri HSF: “Góða venj-		
	 ingarumhvørvið og týdningurin av at venja fleiri ítróttagreinar”
- 	 ANNIKA HELGADÓTTIR DAVIDSEN, sálarfrøðingur: “Ung, 		
	 trýst og úrslit, soleiðis sum børn og ung uppliva tað”.
- 	 HERI ZISKA, venjari og granskari: “Nær skal eg velja? – hvat 	
	 sigur nýggjasta granskingin um týdningin av at venja fleiri 		
	 ítróttagreinar?”.
- 	 GUÐMUNDUR JOENSEN, fyrrv. leiðari á Ítróttaháskúlan í 		
	 Suðuroy: “Um børn og rørslugleði”
- 	 ØSSUR DEBES EIRIKSFOSS, fyrrv. úrvalsíðkari og bachlor í 	
	 ítrótti “Sjónarhornið hjá einum íðkara” 
Nógv fólk kom til tiltøkini, og hóast tað var ymiskt, hvussu nógv 
fólk møtti, og hvussu heitt kjakið varð, fingu vit sera góðar 
afturmeldingar frá áhoyrarunum.

3.3: Ítróttating  
Eftir aðalfundin í fjør var skipað fyri Ítróttatingi, og tað var sera 

væl móttikið. 
Ætlanin er at skipa nøkur ítróttating ígjøgnum árið, har vit taka 
støði í ymsum evnum úr nýggju ætlanini. Ítróttarting eru ætlað 
øllum, sum fáast við barna- og ungdómsítrótt, foreldrum og 
øðrum áhugaðum. 
Næsta Ítróttating er á skrá eftir aðalfundin 2023, og evnið er: 
»Børn og Ítróttur«
- Skaðar, trýst og fráfall

3.4: Anti-Doping lóggávan føroyskað  
Stígur var tíverri komin í antidopingarbeiðið, men gongd kom 
veruliga á aftur í 2022.  Antidopingarbeiðið er nú sambært 
nýggu lógini skilt frá dagliga arbeiðnum hjá ÍSF - bæði bygnað
arliga og í praksis.
Praktiska arbeiðið at taka dopingroyndir hevur ligið í dvala 
síðani 2019, orsakað av vantandi lógarheimildum. Hetta kom 
í rættlag í 2020. Koronafarsóttin hevði so eisini ta avleiðing, at 
praktiska arbeiðið ikki kundi byrja fyrr enn í 2022. 
Nýggja nevndin fyri Antidoping Føroyar varð vald í september 
2022. Í nevndini sita: Jónas Tór Næs, formaður, Katrin Rubek 
Nielsen og Jóannes Guttesen.

4. Felagsskapur millum tey bestu
Ein partur av strategiini snýr seg um, at vit skulu betra um 
úrvalsumhvørvini. Vit skulu hava fleiri við í breiddina, men vit 
skulu eisini hava fleiri úrvalsíðkarar við í altjóða kappingar og 
heimselituna. Vit arbeiða tí støðugt við at seta fokus á okkara 
fremstu ítróttafólk bæði her heima og uttanlands - og arbeiðið 
við at sleppa okkara fremstu at kappast undir føroyskum flaggi, 
heldur fram.

4.1: Føroyaleikir 2022  
Annaðhvørt ár - tað árið, tá ið Oyggjaleikir ikki eru - er ælanin 
at hava Føroyaleikir. Her skulu okkara fremstu fáa eina góða 
gularót at venja fram ímóti, og vit skulu eggja útlendingum til at 
koma til Føroya at kappast. Í 2022 vóru Føroyaleikir hildnir frá 
30. juni til 3. juli, og kappingar vóru aftur í ár í Vági, Havn, Runa
vík og Klaksvík. Kappast varð í 24 greinum, og aftur hesuferð 
fingu leikirnir sera stóra vælvild frá kommununum. 

Sambondini gera sjálv av, hvørt tað verður ein kapping fyri 
bestu deildirnar, ein kapping fyri børn – ella um tey bjóða út
lendingum við. Tað var eyðsæð, at í teimum greinunum, har tað 
eydnaðist at fáa í lag altjóða kappingar við útlendskum luttak
arum, bleiv kappingin serliga spennandi. 

Ætlanin er at menna Føroyaleikirnar ár um ár, bæði við kørmum, 
møguleikum og útlendskum gestum.
ÍSF sær stórar vakstrarmøguleikar í tiltakinum, sum fyri nógvar 
ítróttargreinar er sera kærkomið. Í ár verða Føroyaleikir ikki, tí 
Oyggjaleikir verða ístaðin. 

4.2: Fyrireiking til Oyggjaleikir 2023 
í ár verða Oyggjaleikir hildnir á Guernsey frá 8. til 14. juli. 14 
ítróttagreinar vera við á leikunum, og Føroyar taka lut í 11 teirra. 
Talan er um: Bogaskjóting - Frælsan ítrótt - Badminton - Kur-
vabólt - Súkkling (landavegskoyring og mountainbike) - Golf - 
Skjóting -  Svimjing - Borðtennis - Tennis - Triathlon. 
Tær tríggjar greinarnar, sum vit ikki eru við í, eru fótbóltur, Bowls 
og Sigling. 
Nú er greitt, at føroyski hópurin fer at telja 180 fólk - av teimum 
eru íðkararnir 120 í tali. Hartil fara venjarar, liðleiðarar, hjálpar-
fólk, fjølmiðlar og umboð frá ÍSF.
Tilsamans verða tað í alt millum 2500 og 3000 luttakarar á 
Guernsey. 
Undanfarnu leikirnar hava vit staðið okkum sera væl. Á Gotlandi 



11ÁRSFRÁGREIÐING 2022

í 2017 gjørdust vit nr 2 samanlagt við 87 heiðursmerkjum: 30 
gull, 27 silvur og 30 bronsu. Á Gibraltar í 2019 gjørdust Føroyar 
nr 3 samanlagt við 60 heiðursmerkjum tilsamans: 22 gull, 11 
silvur og 27 bronsu. 
Í summar verða fimleikur og judo ikki við, og hesar eru ann­
ars greinar, ið vit vanliga standa okkum sera væl í. Føroyska 
judoliðið vann heili 14 heiðursmerki á Gibraltar, og nú tey ikki 
sleppa við, kann hugsast, at heiðursmerkjatalið minkar.

4.2.1 Oyggjaleikir í Føroyum í 2031 
Føroyar hava biðið um at fáa leikirnar aftur til Føroya skjótast 
gjørligt. Orsakað av korona er tað nú útskotið til 2031. Men fyri 
at hýsa leikunum krevst, at millum 12 og 14 ítróttagreinar hava 
nóg góðar umstøður til at verða góðkendar.  Á aðalfundinum í 
2025, verður avgerð tikin um, hvussu farast skal fram. 
Tá tað kemur til arbeiðið við at fáa leikirnar aftur til Føroya, er 
arbeiðið hjá ÍSF eitt nú at samskipa luttøkuna og at samskifta 
við nevndina í IIGA. ÍSF syrgir eisini fyri ferðing, at samskipa 
uppihaldið, klæðir, o.m.a.

4.3: Úrvalsjáttanir  
Nevndin í Úrvali gav í januar 2023 fjúrtan umsøkjarum játtandi 
svar. Umsøkjararnir eru virknir innan sjey ymiskar ítróttagrein
ar, og stuðul á tilsamans 1.575.000 kr. varð latin. Talan er 
um umsóknir bæði til einstaklingar og bólkar - samanlagt 11 
einstaklingar og trý lið. Íðkarar frá Styrkisambandi Føroya fingu 
stuðul úr Úrvali fyri fyrstu ferð, og eisini fingu íðkarar og lið frá 
bogaskjóting, flogbólti, fimleiki, hondbólti, svimjing og taek-
wondo stuðul.
Nevndin í Úrvali staðfestir eina góða gongd innan úrvalsítrótt
in, sum ber boð um, at føroyskur ítróttur sum heild er í stórari 
menning. – Vit kunnu staðfesta, at støðið hjá okkara íðkarum 
er hækkandi. Vit síggja væl skikkaðar umsøkjarar, og tað tykist 
sum, at hópurin av skikkaðum umsøkjarum alsamt økist. Tað er 
gleðiligt, sigur nevndin í Úrvali.
Tey, sum fingu játtan vóru: 
	 Jóannes Poulsen, Bogaskjóting - 80.000
	 U17 gentur og dreingir, Flogbóltur - 40.000
	 Rani A. Dalsgarð, Fimleikur - 75.000
	 Astrið N. Breckmann, Fimleikur - 40.000
	 Aron D. Jacobsen, Fimleikur - 75.000
	 U02 menn, Hondbóltur - 350.000
	 U04 menn, Hondbóltur - 350.000
	 Elisabeth Erlendsdóttir, Svimjing - 100.000
	 Vár E. Eidesgaard, Svimjing - 100.000
	 Niels Áki Mørk, Styrki - 75.000
	 Maibritt Reynheim Petersen, Styrki - 40.000
	 Høgni Kunoy Dávason, Taekwondo - 100.000
	 Jónas Nielsen, Taekwondo - 75.000
	 Dávid á Lakjuni, Taekwondo - 75.000
	 Í alt 1.575.000

28 umsóknir komu inn um úrvalsstuðul í 2023, og søkt var um 
tilsamans 5 milliónir krónur.

4.4: Ítróttafagnaður
Á vári í 2023 fingu vit endiliga tikð stigið til tann glæsiliga ítrótt­
arfagnaðin, sum vit hava arbeitt fram ímóti - og sæð fram ímóti 
- síðani vit byrjaðu við fagnaðinum fyri fimm árum síðani. 
Tilakið var í Norðurlandahúsinum, og har var fullsett. Vit eru 
óalmyndiliga glað fyri dagin, sum eydnaðist sera væl - og sum 
aftur í ár varð sendur beinleiðis í sjónvarpinum. Her fingu vit 
heiðrað tey bestu og vit fingu heiðrað tey, sum gera okkurt 
fyrimyndarligt fyri felagsskapin. 

Sum vant vórðu fimm heiðurslønir latnar, umframt Heiðursskjal 
Poul E. Petersen. Tey, sum vórðu heiðrað, eru:
Ársins ítróttaátak: Special Olympicsliðið hjá HB. Hvørja viku er 
skipað venjing fyri vaksin við menningartarni í HB. Talan er um 
átak, sum styrkir og víðkar felagsskapin, soleiðis at vaksin við 
menningartarni eisini eru virkin partur av fótbóltsfamiljuni. Í okt
ober vóru dreingirnir í smálandakapping í Liktinstein, og vunnu 
teir B-bólkin. Í uppskoti til besta átakið vóru eisini “Heldur eitt 
ringhorn enn eitt gøtuhorn” hjá Tórshavn Boksing og Felags
liðið hjá fimleikafelagnum Støkk.

Ársins Ítróttafelagsskapur: Víkingur. Felagið hevur seinastu 
árini sett sær stór mál og satsað uppá egið tilfeingi. Eisini er 
stórur dentur lagdur á breiddina, har felagsskapurin verður 
dyrkaður. Hetta hevur við sær, at Víkingur er tað felagið, sum 
hevur flestar spælarar skrásettar samanborið við fólkatalið.
Í uppskoti vóru eisini H71 og Royn.

Ársins ítróttafyrimynd: Jógvan Kristiansson Glerfoss, frælsur 
ítróttur, sum brúkar sera stóran part av síni frítíð til ítróttin og 

venjingar, eins og hann setur seg inn í servenjingar av ymsum 
slag.
Hann leggur serliga nógva orku í tey ungu, ið við honum sum 
venjara, røkka úrslitum, sum kunnu metast við tey í grannalond
um okkara. 
Saman við Jógvani vóru Róland Toftum, svimjing og Hanna 
Erlingsdóttir Olsen, fótbóltur tilnevnd.

Ársins ítróttanavn: Hákun West av Teigum, hondbóltur. Hann 
hevur havt eitt framúr kappingar ár, bæði á føroyska hondbólts
landsliðnum og við felagi sínum, Skanderborg, í bestu donsku 
deildini. Evnaríki hoyvíksingurin hevur eisini nýliga skrivað undir 
sáttmála við eitt av bestu liðunum í Týsklandi.
Hini tilnevndu vóru Knút Lützen og Kvinnuliðið hjá H71.

Ársins ítróttastjørnuskot: 2022 Óli Mittún, hondbóltur. Hann 
vann greipuna fyri H71, spældi sínar fyrstu A-landsdystir og 
umboðaði Føroyar í bæði U18 og U20 EM-endaspølunum. Óli 
var kosin besti spælarin í U18 EM kappingini, og harafturat 
skrivaði hann undir sáttmála við svenska stórfelagið Sävehof. 
Hini tilnevndu vóru Jónas Gunnleivsson Isaksen, frælsur ítróttur 
og Ragnheiður Ólafsdóttir Dam, ríðing.

Heiðursskjal Poul E. Petersen: Hansina á Plógv. Fyri sítt 
ótroyttiliga, sjálvbodna arbeiði fyri róðrarfelagið í Sandavági, 
bæði sum róðrarfólk, venjari, nevndarfólk og seinastu 35 árini 
sum forkvinna. Hóast hon er vorðin 70 ár, er hon enn virkin í 
felagnum. So seint sum síðsta summar sat hon sum róðurs
kvinna á fleiri stevnum. Hon hevur verið við til at bygt neystið, 
og hon hevur lagt nógva orku í at manna barnaróðrarbátarnar 
og framhaldandi stimbra og menna rógvararnar. 

Endamálið við heiðursskjali Poul E. Petersen er at heiðra 
eldsálir í føroyskum ítrótti, og fyri heiðurin fekk Hansina á Plógv 
gullnál ÍSF.

Allir vinnararnir fingu steyp, skreytblað og blómur. Hartil fingu 
tey, sum vunnu ÁTAKIÐ og FELAGSSKAPIN 15.000 kr í part. 
NAVNIÐ, STJØRNUSKOTIÐ og FYRIMYNDIN fingu 5.000 kr í 
part.

4.5: ENGSO á vitjan í Føroyum
ENGSO er ein paraplyfelagsskapur fyri ítróttarsambond og 
olympiskar nevndir í 33 londum í Evropa, sum í vár kom til 
Føroya at hava árligu ráðstevnuna.
At ÍSF bjóðaði sær til at hava árligu ENGSO ráðstevnuna í 
Føroyum var ein greiður liður í arbeiðinum við at vinna okkum 
altjóða limaskap, soleiðis, at øll føroysk ítróttafólk kunnu kapp
ast undir Merkinum.
Fáa vit IOC-góðkenning, hevði tað havt við sær, at allir føroyskir 
íðkarar kundu kappast á altjóða stigi sum føroyingar. Í ENGSO 
eru umboð fyri ítróttasambond og olympiskar nevndir í Evropa, 
og vit eru sannførd um, at tað ger størstan mun hjá okkum at 

knýta persónlig sambond og breiða út eina fatan fyri okkara 
støðu. Tá ið nú 60 fólk við ávirkan koma til Føroya og síggja 
okkara ríka ítróttalív, okkara góðu umstøður og stóra stuðul
in, sum ítrótturin fær, vóna vit, at tey skilja, at Føroyar eru eitt 
sjálvstøðugt land ítróttaliga.

5. Felagsskapurin ÍSF
Arbeiðið hjá ÍSF snýr seg um at geva føroyskum ítrótti og 
føroyskum íðkarum bestu kor og sømdir. Vit taka okkum í 
stóran mun av yvirskipaða umsitingarliga partinum av føroysk
um ítróttalívi, umframt av lógum, reglugerðum, lobbyarbeiði 
og altjóða avbjóðingum, samstørvum og reglum. ÍSF er 
felagsskapurin hjá øllum føroyskum ítrótti, og okkara virksemi 
hetta farna árið endurspeglar eisini tað.

5.1: Ítróttating
Eftir aðalfundin í mai, hildu vit eitt sera áhugavert og hugvekj
andi Ítróttating við yvirskriftini »Børnini, breiddin, og tey bestu 
– kynstrið at skapa breiðar felagsskapir og rørsluføri alt lívið«. 
Tiltakið var á Hafnia.
Magnus Johansson hevði eina sera áhugaverda framløgu á 
Teams, ið setti nógvar tankar í gongd hjá gestunum. 

Eftir framløguna hjá Magnusi vóru tríggjar framløgur við støði í 
føroyska ítróttarumhvørvinum. Fyrst hugleiddi Mark Marcher frá 
hondbóltssambandinum um »Tað góða venjingarumhvørvið«. 
Síðan tosaði Pætur Clementsen frá Fótbóltssambandi Føroya 
um »leiklutin hjá einum sambandi«. 
At enda hugleiddi Bergur Robert Dam um »Tað sosiala um
hvørvið kring venjingina« við støði í kappróðrinum í Miðvági og 
í Kollafirði. 
Tá samanumkom fingu vit eina sera góða blanding av fýra hug-
vekjandi framløgum. 

Ætlanin er, at Ítróttating verður fastur táttur eftir aðalfundin hjá 
ÍSF. Eisini vóru fleiri av áhoyrarunum á Hafnia, sum ynsktu, at 
ÍSF skuldi skipa fyri Ítróttartingið oftari enn einaferð árlga. 

5.2: Játtanin á fíggjarlógini
ÍSF hevur sett út í kortið, at játtanin á fíggjarlógini skal hækka 
við 15 milliónum næstu árini. Í samgonguskjalinum stendur, 
at játtanin til ÍSF skal hækka, og vit eru í jaligum samskifti við 
politisku skipanina/samgonguna. 
Undan valinum bjóððau vit umboðum fyri allar politiskar flokkar 
inn til stuttar framløgufundir, har vit greiddu teimum frá okkara 
virksemi, fíggjarstøðu og tí menning, sum føroyskur ítróttur 
hevur havt seinastu árini.  Fleiri tóku av, og tey vitjaðu í fýra 
umførum. Umsitingin hjá fleiri sambondum var eisini til staðar. 
Hugsanin var, at allir flokkar skuldu fáa høvi at siga sína hugsan 
um ítróttin í Føroyum, og hvat tey vilja gera fyri føroyskan ítrótt. 

Í samgonguskjalinum hjá nýggju samgonguni er ítróttalívið 
nevnt positivt, og tað taka vit sum eitt greitt tekin um týdningin, 
ítrótturin hevur fyri samfelagi, og fyribyrgjandi megina í ítrótti. 

5.3: Skifti í starvsnevndini
Týsdagin 23. august hevði ÍSF eykaaðalfund, og trý nýggj fólk 
vórðu vald í starvsnevndina.
Teir tríggir Jon Hestoy, Schandorff Vang og Sigurd Rasmussen, 
sum allir hava sitið í nevndini seinastu seks árini, tóku ikki við 
afturvali. Seinastu seks árini hevur Jon Hestoy sitið í varafor
setasessinum, og tí skuldi eisini nýggjur varaforseti finnast. 
Nývald í starvsnevndina hjá ÍSF eru Anna Maria Toftegaard, 
Kerstin Laksáfoss og Magnus Tausen, og tey koma afturat John 
Kjær og Elin Heðinsdóttir Joensen, sum er forseti. Magnus 
Tausen er nú varaforseti.

6. Samanumtikið
Grundarlagið undir øllum okkara virksemi er felagsskapur og 
samstarv. Men.. eitt er at siga tað - nakað annað er at liva upp 
til tað. 

Tey 19 ymisku átøkini, sum í fjør vórðu skjalfest við fullari semju, 
eru nú so smátt við at síggjast í verki kring landið. Onkustaðni 
síggja vit ætlanirnar daga undan kavi, aðrastaðni eru sambond 
og feløg væl á veg. Tað er ymiskt, hvussu langt vit eru komin, 
og tað er ókey. 

Týdningarmest av øllum er, at vit náa teimum málsetningum, 
sum vit í felag hava sett, og at vit gera tað við virðing fyri tí 
stóra felagsskapi, sum vit øll eru partur av. At vit øll toga sama 
veg og byggja á somu grund. 

Samanumtikið varð 2022 eitt ógvuliga hendingaríkt og søguligt 
ár, og í starvsnevnini eru vit errin av avriki tykkara higartil. Vit 
gleða okkum at síggja meiri, nú ferð av álvara man fara at koma 
á strategiætlanirnar komandi árini. 

Mynd: Ólavur Frederiksen

2022: Býtið, Altjóða puljur og Úrval

Býtið 2017-2023

Umboðstingið

Starvsnevndin

Mynd: Ólavur Frederiksen

Badminton
Badmintonsamband Føroya / bsf@bsf.fo / www.bsf.fo / Tel 598745

Strategi
Ítróttagleði: Vit hava verið partur av Skúlaleikum og Parabad-
minton. Vit hava hoyrt, at nógvir ungir leikarar eru farnir at 
spæla badminton, eftir at samstarvið við ÍSF um Skúlaleikir fór 
ígongd. Vit hava nú endiliga fingið samband við ein danskan 
venjara, sum kann venja KBF, MBF, Nápur og ÍF. Tey hava leingi 
manglað venjarakreftir. Í hesum verður hugsað um bæði breidd 
og talent.

Breidd: Vit eru beint nú í samskifti við MBF um at hava eina 
breiddarvenjing ella kapping fyri leikarar í U11-13 í C og D 
bólkinum. Ætlanin er, at okkurt sosialt er við til hesa venjingina 
fyri at styrkja samanhaldið. Eftir ætlan skulu minst tvær breidd
arvenjingar leggjast inn í okkara virksemisskrá á hvørjum ári.

Úrval: U15 og U17 hava talentvenjing eina ferð um mánaðin. 
Bruttohópurin hjá seniorum venur hvønn leygardag. 
Hjálparlandsliðsvenjarin venur talent og bruttohópin. Hann er 
eisini við til kappingar, so hann sær komandi leikarar, ið kunnu 
gerast partur av talentvenjingini, tá ið tey verða U15 leikarar.

Sjálvboðin: Enn er onki gjørt fyri tey, sum arbeiða sjálvboðið. 
Men hetta er ein styrkur, vit upp á ongan máta kunnu vera 
fyriuttan, tí fara vit í BSF at arbeiða við hesum komandi tíðina.

Kappingar
Kappingar í Føroyum: 
Fimm Grand Prix kappingar í einmansleiki, fýra kappingar í 
tvímansleiki og tríggjar FM 
Sí kappingar her https://bsf.fo/virksemisskra/
Junior International til Føroyaleikir juni 2022
Stuðla summarlegum í Klaksvík og Tórshavn við bóltum.

Kappingar í uttanlands: 
Greve kapping fyri seniorar várið 2022 og Ikast kapping fyri 
seniorar august 2022 senior
Future series Slovenia oktober 2022 senior
Berlin mai 2022 (ung og senior) og Island (senior) jan 2022 
Bæði avlýst vegna korona
Junior International Stockholm U17 mai 2022
Farum mai 2022 ungdómsleikarar U15-U19

Venjingarlega U17 til seniorar 27-30 desember 2022
Venjingarlega í Finnlandi juli 2022, 3 leikarar U15

Virksemi annars
Nógv virksemi steðgaði upp vegna korona. Annað virksemi, 
t.d. norðurlendskar legur, varð steðgað av Badminton Europe. 
Hetta,  saman við at útskifting hevur verið av bæði nevndarlim
um og starvsfólki í BSF, samstundis sum tíðarskeiðið var við 
korona, hevur ført við sær, at nógv virksemi er, sum skal byrja 
aftur. Tí er lýsingin av virkseminum niðanfyri, bæði tað, sum 
vit arbeiddu við í 2022, og tað, sum varð avlýst, sum vit fara í 
gongd aftur við í 2023.

Á tí ljósu síðuni kunnu vit siga, at nevndin er til reiðar at fara 
undir alt hetta virksemið til ágóða fyri okkara leikarar. Somu
leiðis gevur hetta okkum møguleika fyri at endurskoða okkara 
virksemi.
-	 Ætla at skipa breiddarvenjingar betri, leggja til rættis við 		
	 ársbyrjan og leggja sosial átøk inn.  
-	 Framhaldandi úrvalsvenjingar við ungdómslandsliðnum frá 		
	 U15
-	 Vikuligar venjingar fyri seniorar.
-	 Saman við hjálparlandsliðsvenjaranum skipa nøkur venja-		
	 raskeið / hugskotsdagar til tey, sum eru venjarar hjá 		
	 leikarum kring landið.
-	 Gera facebook-bólk til leikarar, har tey kunnu samskifta um 	
	 badmintonlegur og kappingar uttanlands, har tey kunnu 		
	 hjálpa hvørjum øðrum við at velja, hvat er vert at fara 		
	 til. Venjaratoymið er við í hesum bólkinum. Hetta er fyri bæði  	
	 breiddar- og úrvalsleikarar. 
-	 Leggja kappingarætlan fyri summarferiuna um bæði kapp-		
	 ingar her heima og virksemið hjá úrvali. 

Framtíðarætlanir
Hesum málum arbeiða vit við í 2023. Nøkur av hesum hava ligið 
í ætlanini gjøgnum alt koronatíðarskeiðið. Vónandi fáa vit hesi á 
skinnarar aftur:
-	 Hava fingið teldupost um Small Nations kapping, sum eftir 		
	 ætlan verður í heyst.
-	 Hava fingið teldupost úr Grønlandi um at taka upp aftur 		

Vit hava verið partur av Skúlaleikum og Parabadminton. Vit hava hoyrt, at nógvir 
ungir leikarar eru farnir at spæla badminton, eftir at samstarvið við ÍSF um Skúla-
leikir fór ígongd.

	 samstarvið um badmintonlegur, har leikarar frá Íslandi, 		
	 Grønlandi og Føroyum luttaka
-	 Feløgini hava gjørt okkum varug við, at tilboð til bestu leik-		
	 ararnar í U13 manglar, tí hesi eru ov ung at luttaka í 		
	 talentvenjingini
-	 Mixed Team U17 verður heystið 2023. Venjaratoymið hygg-		
	 ur at hesum, somuleiðis um seniorar fara til Mixed Team í 		
	 2024
-	 Várið 2023: fyrireikingar til Oyggjaleikir. M.a. liðkapping í 		
	 Danmark og venjingarlegur við landsliðsvenjaranum í 		
	 Føroyum.
-	 Sáttmálarnir hjá venjaratoyminum ganga út í juli 2024. Vit 		
	 skulu taka støðu til, nær og hvussu vit lýsa eftir nýggjum 		
	 venjarum
-	 Fimm ára ætlan verður partur av arbeiðnum hjá nevndini 		
	 komandi kappingarár.

Nevndarforkvinna:
Katrin Jacobsen

Nevndarlimir:
Niels Juel Arge, næstformaður
Mariann Øster, nevndarlimur
Sofía Olsen, nevndarlimur/skrivari
Johnny í Grótinum, nevndarlimur

Aðrar nevndir:
Kappingarnevnd:    
Laufey Óskarsdóttir Hansen    
Thurið í Buð

Dómsnevnd:    
Fróði Hansen    
Aksel Poulsen    
Magnus Gaard

Lønt starvsfólk:
0,2 Sofía Olsen, aðalskrivari

Feløg og limatøl
HBF    	
KBF    	
ÍF	
MBF    	
VÍF    	
Nápur 
Sandoy
Í alt   	

Mynd: Gilli Brend í Hoyvík

340

60
50
50
50
20

650



18 ÁRSFRÁGREIÐING 2022

Bogaskjóting
Bogaskjótisamband Føroya  / bskf@bskf.fo / Tel 225287 / www.bskf.fo

Strategi
BSK hevur skipað fyri venjaraskeiðum, sum millum annað skulu 
betra um møguleikarnar hjá sjálvbodnum at møta breiddini av 
nýggjum bogaskjúttum.

Kappingar
Kappingar í Føroyum: 
Innandurakappingar Recurve, Compound og Bare bow børn 12 
metrar og 15 metrar + FM
Innandurakappingar Recurve, Compound og Bare bow Vaksin  
18 metrar + FM og Grand Prix
Føroyaleikir 2022 á Frælsinum, Tórshavn Recurve, Compound 
og Bare Bow uttandura
FM uttandura á Frælsinum, Tórshavn Recurve, Compound og 
Bare Bow

Kappingar uttanlands:
Nimes, í Fraklandi 18 metrar 
Frederiksborg pokalen 18 metrar
Slovenia EM 18 metrar
Antalya World Cup 50 metrar
Munchen EM 50 metrar
Paris World Cup 50 metrar           
NUM í Finnlandi (ungdómsskjúttar)    
JVD open í Hollandi  18 metrar             
GT open í Luksemborg 18 metrar

Virksemi annars
Í 2022 fingu vit eitt bogaskjótifelag afturat. Nú eru vit fýra feløg. 
Vit ynskja Team Suðurskot vælkomið í felagsskapin. Stovnarin 
av felagnum var venjarin hjá BSKF, Kelea Quinn. Hon er í dag 
forkvinna og venjari hjá Team Suðurskot. Kelea gavst sum 
venjari hjá BSKF í juli 2022. Vit takka fyri tíðina. Í samband við 
fyrireikingar til oyggjaleikirnar hevur BSKF heitt á Søren Ipsen, 
Martin og Eriku Damsbo um at fyrireika skjúttarnar til oyggja-
leikirnar í 2023.

Framtíðarætlanir
BSKF vil styrkja venjaratoymini hjá limafeløgunum við at skipa 
fyri venjaraskeiðum. Ætlanin er at skipa fyri venjaraskeiðum aft
ur í heyst, tá ið vetrarkappingin byrjar aftur. Hesi skeið eru eftir 
sama leisti, sum Bueskydning Danmark brúkar, har vit fáa loyvi 
at brúka undirvísingartilfar hjá teimum. Ætlanin er eisini at skipa 
fyri venjaraskeiðum komandi árini. 
Nevndin í BSKF arbeiðir við at styrkja bygnaðin í BSKF. BSKF 
fer saman við feløgunum í framtíðini at royna at betra um 
umstøður til skjóting innandura og uttandura. Arbeitt verður við 
møguleikanum at luttaka á skúlaleikum, og vónandi vekja áhug
an millum børn fyri bogaskjóting, serliga í økjum har skjótifeløg 
ikki eru í dag.

Annað
Tað er eitt hjartamál hjá Bogaskjótisambandi Føroya at veita 
fólki møguleika at savnast um ta elligomlu íttróttagreinina, sum 
bogaskjóting er.           
Javnstøða er millum kynini hjá ungu skjúttunum. Millum vaksnar 
bogaskjúttar eru fleiri menn enn kvinnur, tó hava vit sæð stóra 
tilgongd av kvinnum seinastu árini.

Sosialir miðlar
Facebook (BSKF) 
www.instagram.com/worldarchery_faroeislands/

Tað er eitt hjartamál hjá Bogaskjótisambandi Føroya at veita fólki 
møguleika at savnast um ta elligomlu íttróttagrein, sum bogaskjóting er.

Nevndarformaður:
Fróði Heri Poulsen 

Nevndarlimir:
Jastrid Mathea Rein Jensen, skrivari
Jógvan Niclasen, nevndarlimur
Oddmar Nielsen, næstformaður
Hans Bogi Ellefsen, tiltakslimur

Lønt starsfólk:
0,15 Jastrid Mathea Rein Jensen, 
samskipari

Feløg og limatøl:
Bogaskjótifelagið Tambar	 30
Bogaskjótifelagið Ørvur    	 45
Bogaskjótifelagið Vágaskot    	71
Team Suðurskot 		  41

Borðtennis
Borðtennissamband Føroya / btsf@btsf.fo / Tel 269511 / www.btsf.fo

Strategi
Borðtennissamband Føroya hevur regluliga havt skúlaflokkar 
á vitjan í borðtennishøllini, har ung børn í aldrinum 7 til 12 ár 
eru sloppin at royna seg. Hetta er liður í at fevna um breiddina 
og at fáa fleiri ung at spæla borðtennis, ið er ein framúr ítróttur 
fyri børn. Eisini hevur dentur verið lagdur á at styrkja úrvalsum
hvørvið, eitt nú við venjaraskeiðum og fleiri tilboðum til leikarar. 
Sjálvboðin eru eisini boðin við til hesi og onnur tiltøk.

Kappingar
Kappingar í Føroyum: 
Grand Prix - seks umfør, Tórshavn og Trongisvágur
FM vaksin - apríl, Tórshavn
FM ung - apríl, Trongisvágur
Føroyaleikir - juni, Hoyvík

Kappingar uttanlands:
Reykjavík Open - mai, Ísland
Tjele Sommerlejr - juni, Danmark
Odense Grand Prix - desember, Danmark
1. division - september/desember, Danmark

Virksemi annars
Føroyska A-landsliðið í borðtennis hittist regluliga til venjing
arlegur hvønn ella annanhvønn mánað, har landsliðsvenjarin, 
Simon Nykjær-Fisher, stendur á odda fyri bruttohópinum, ið 
telur 8-10 leikarar. Ungdómslandsliðið hevur venjingarlegur 
hvønn ella annanhvønn mánað. Teimum leikarunum stendur 
Pætur Albinus á odda fyri. Av og á hevur sviin, Jan Berner, eis
ini ábyrgd av teimum. Bæði A- og ungdómslandslið eru javnan 
uttan fyri landoddarnar. Eitt nú kann nevnast, at føroyska- og 
íslendska ungdómslandsliðið hava felags venjingarlegu og 
vinarkapping á hvørjum ári. Skift verður ímillum Tórshavn og 
Reykjavík. A-landsliðið hjá kvinnum hevur havt eitt hendingar-
ríkt ár, har tær hava luttikið í næstbestu donsku deildini við 
liðnum Horsens KFUM, har tær hava fingið hópin av dystum og 
góðum royndum.

Sosialir miðlar
Instagram: table.tennis.faroe.islands
Facebook: Borðtennnissamband Føroya
Youtube: Borðtennissamband Føroya

Nevndarformaður:
Fróði Fríðason Jensen

Nevndarlimir:
Elinborg C. Mortensen, næstforkvinna
Wilhelm Nygaard, kassameistari
Pætur Albinus, skrivari

Kappingarnevnd:
Peter Hentze Niclasen, formaður
Vagnur Kjærbech Nolsøe, nevndarlimur
Kai Roest, nevndarlimur

Feløg og limatøl:
Borðtennisfelagið Tór    	 30
Tvøroyrar Borðtennisfelag    30
Bóltfelagið Royn 	 10

A-landsliðið hjá kvinnum hevur havt eitt hendingarríkt ár, har tær hava 
luttikið í næstbestu donsku deildini við liðnum Horsens KFUM, og hava 
fingið hópin av dystum og góðum royndum.

Flogbóltur
Flogbóltsamband Føroya / fbf@fbf.fo / Tel 218766 / www.fbf.fo

Strategi
FBF hevur stovnað ein flogbóltsskúla, har øll, ið hava hug, 
kunnu vera við. Flogbóltsskúlin er fyri børn úr U12 og eldri. Øll 
eru vælkomin - teimum nýtist ikki at vera partur av felagi ella 
yvirhøvur at hava spælt flogbólt fyrr. Í flogbóltsskúlanum hava 
vit dugnaligar venjarar, ið kunnu skipa venjingar - bæði fyri 
nýbyrjarar og vandar leikarar. Hetta er eisini góður møguleiki 
hjá luttakarum at koma at kenna onnur fólk kring í landið og við 
hesum fáa sær nýggjar vinir.

Kappingar:
Í Føroyum:
13. - 15. mai 2022 hevði FBF Small Countries Ass. kapping í 
høllini á Hálsi í Havn, har lið úr Íslandi, San Marino, Skotlandi og 
Føroyum luttóku
10. august 2022 leikti A-landsliðið hjá monnum móti Estlandi í 
Eurovolley í Tórshavn
21. august 2022 leikti A-landsliðið hjá monnum móti Belgia í 
Eurovolley í Tórshavn
24. august 2022 leikti A-landsliðið hjá kvinnum í Eurovolley móti 
Rumenia í Tórshavn
04. september 2022 leikti A-landsliðið hjá kvinnum móti Ísrael  í 
Eurovolley í Tórshavn
11. september 2022 leikti a-landsliðið hjá kvinnum móti Kroatia 
í Eurovolley í Tórshavn

Uttanlands:
17. - 19. okt 2022 vóru U17 gentur og U17 dreingir til Nevza 
U17 Championsship í Ikast í Danmark
28. - 30. okt 2022 var U19 hjá kvinnum og U19 hjá monnum til 
Nevza U19 Championsship í Finlandi 
03. august 2022 leikti A-landsliðið hjá monnum í Eurovolley í 
Belgia
08. august 2022 leikti A-landsliðið hjá monnum í Eurovolley í 
Estlandi
21. august 2022 leikti A-landsliðið hjá kvinnum í Eurovolley í 
Kroatia
27. august 2022 leikti A-landsliðið hjá kvinnum í Eurovolley í 
Ísrael
07. september 2022 leikti A-landsliðið hjá kvinnum í Eurovolley 
í Kroatia

Virksemi annars
Ikki kann sigast annað enn, at virkisstigið innan fyri flogbólt 
í 2022 hevur verið sera høgt. Her er talan bæði um heimligu 
kappingarnar – serliga í yngru aldursbólkunum – og eisini tá ið 
talan er um altjóða arbeiðið.
Økta virkisstigið er liður í eini ætlan, sum varð samtykt á heysti í 
2021. Hetta er ætlan, sum skal menna føroyskan flogbólt bæði 
í breidd og úrvalið. Sum liður í hesum fara føroysku landsliðini 
frameftir at luttaka í kappingunum hjá CEV, venjingarmongdir 
fyri føroyskar leikarar skulu økjast, og sum liður í hesum skal ein 
flogbóltsskúli setast á stovn.
Í hesum sambandi setti FBF í juni 2022 Boban Ilic sum úrvals- 
og menningarleiðara. Hann hevur ítróttaligu ábyrgdina fyri øllum 
venjingum hjá landsliðum og í flogbóltsskúlanum.

Altjóða arbeiði
Í februar 2022 luttóku føroysku U21 landsliðini fyri kvinnur og 
menn á fyrsta sinni í CEV undankapping. Kvinnurnar kappaðust 
í Eysturríki og menninir í Lettlandi. Í mai vóru Føroyar vertur fyri 
CEV-SCA kapping í Føroyum fyri menn, meðan kvinnurnar vóru 
til líknandi kapping í Íslandi.
Í august og september varð síðani farið undir helst størsta takið 
í føroyskum flogbólti nakrantíð. A-landsliðini hjá kvinnum og 
monnum luttóku í CEV-eurovolley undankappingunum. Fyrireik-
ingarnar av heimadystunum vóru í sjálvum sær sera krevjandi 
uppgávur við teimum krøvum, sum vóru til umstøður kring 
dystirnar.
Hóast okkara lið hvørki vunnu nakran dyst ella sett, gav hetta 
bæði FBF og leikarunum sera virðismiklar royndir.
Á heysti kom síðani vanliga luttøkan í NEVZA kappingunum 
fyri U17 í Danmark og U19 í Finnlandi. Har fingu  føroysku liðini 
betri úrslit enn vanligt.
Sum liður í nýggju altjóða ætlanunu eru A-landsliðini nú farin 
undir fyrireikingar til Europa League kappingarnar í Silver 
League. Hesir dystir verða í mai og juni 2023.
FBF eggjar føroysku feløgunum – t.e. serliga meistarar og 
steypavinnarar – at luttaka í altjóða kappingum, tí føroysk feløg 
hava pláss í øllum kappingum. Við tað at kappingar fyri feløg í 
NEVZA samanhangi neyvan verða gjøgnumførdar, er hugsanin, 
at føroysk lið frameftir skulu luttaka í sonevndu Challenge Cup 
kappingunum hjá CEV.

Økta virkisstigið er liður í eini ætlan, sum varð samtykt á heysti í 2021. Hetta er ætlan, 
sum skal menna føroyskan flogbólt bæði í breidd og úrvalið.

Flogbóltsskúli
Í oktober 2022 byrjaði flogbóltsskúlin fyri teir 12-16 ára gomlu 
flogbóltsleikararnar. Undirtøkan bleiv frá byrjan munandi betri 
enn væntað, og eru nú væl yvir 100 ungir leikarar, sum venja 
upp í tvær ferðir um vikuna í flogbóltsskúlanum. Umframt hetta 
venja leikararnir eisini í sínum egnu feløgum.
Umframt at menna leikararnar munandi – nakað sum týðiliga 
sást, tá ið steypafinalurnar fyri tey ungu blivu leiktar - og at 
gera tað áhugaverdari fyri børn at fara at spæla flogbólt, gevur 
flogbóltsskúlin eisini møguleika fyri at menna venjararorkuna í 
Føroyum.
Sum liður í hesum tók FBF stig til at gera broytingar soleiðis, at 
tað blivu venjarar, sum dagliga halda til í Føroyum, sum hava 
ábyrgdina av A-landsliðunum. Hetta bleiv gjørt, tí venjararnir, 
sum tóku við, eru sera dugnaligir, men eisini tí hesir so eisini 
kunnu taka lut í menningararbeiðnum av leikarum og venjarum í 
flogbóltsskúlanum.

Skrivstovan
Sum liður í økta virkseminum hevur FBF í 2022 sett eitt starvs-
fólk afturat á skrivstovuni. Harvið er skrivstovan mannað við 
einum stjóra og einum samskipara.

Heimligu kappingarnar
Sjónvarpingarnar av øllum dystum í bestu deildunum hava 
hildið fram og eru útbygdar við frásøgufólki og endurtøkum 
í einstøkum dystum. Umframt hetta arbeiðir FBF saman við 
feløgunum um at betra karmarnar kring dystirnar. Hetta er í tráð 
við ynski og mál hjá CEV um at gera dystirnar til størri hend-
ingar enn sjálvan dystin. Einstøk feløg hava tikið væl undir við 
hesum, og arbeiðið heldur fram.

 

Nevndarformaður:
Peter Holm

Nevndarlimir:
Guðrun Joensen, næstforkvinna
Jóhan á Mýruni, nevndarlimur

Lønt starvsfólk:
Beinir Kristiansen, stjóri - 3/4
Jana Jacobsen, samskipari - 1

Feløg og limatøl:
B71, Dráttur, Fleyr, ÍF, KÍF    	
Mjølnir, Nøvan, SÍ, TB, Ternan    	

Mynd: Gilli Brend í Hoyvík

Fótbóltur
Fótbóltssamband Føroya / fsf@fsf.fo / Tel 351979  / www.fsf.fo 

Strategi
Breidd: Visónin hjá FSF er at gerast heimsmeistari í luttøku. Tí 
vilja vit bjóða tilboð til øll, breidd og elitu.

Úrval: FSF hevur víðkað um úrvalstilboðið, soleiðis at U16 
landslið fyri gentur og dreingir eru stovnað.

Sjálvboðin: www.fsf.fo/hvussu-faa-vit-fleiri-sjalvbodin/

Kappingar
Í 2022 leikti A-landsliðið hjá monnum 10 landsdystir. 
Í Nations League C blivu 6 dystir leiktir, har vit fingu 8 stig 
tilsamans. Vunnu á Turkalandi og Litava og leiktu javnt móti 
Luxumburg og Litava. 
Harafturat blivu 4 venjingardystir leiktir. A-landsliðið hjá kvinn
um leikti 8 dystir, 3 HM undankappingardystir og 5 venjingar
dystir. 
Í juni mánaða var Føroyar við í Baltic Cup, og har leiktu vit ein 
javnleik móti Estlandi 1-1 og taptu tepurt 2-0 móti Litava. 
U21 landsliðið heldur áfram við at fáa góð úrslit. Liðið leikti fýra 
undankappingardystir í 2022, og fingu teir fýra stig, við at vinna 
ein dyst og leika ein javnt. 
Í 2022 leiktu ungdómslandsliðini dystir. Vit hava U15, U17 og 
U19 landslið fyri gentur og dreingir. U15 liðini leika venjingar
dystir/menningarkappingar, meðan U17 og U19 leika bæði 
venjingardystir/menningarkappingar og undankappingardystir

www.fsf.fo/wp-content/uploads/2023/03/Arsfragreiding_2022_
WEB_09-03-2023.pdf 
Landskappingar - s. 41
Steypakappingar - s. 71
Landsliðini - s. 90

Virksemi annars
Útbúgvingarárið 2022 hilnaðist sum heild sera væl. Korona
støðan ávirkaði ikki virksemið, eins og undanfarnu tvey árini, so 
sum heild var lættari at tilrættaleggja. Virksemisætlanin líktist nú 
meir sær sjálvari, har B1 varð í januar og síðani B2 í februar. 
Harumframt vóru nøkur B1 skeið hildin í feløgum kring landið. 
Seinni partur av B3 skeiðnum frá 2021 bleiv hildin í januar 2022, 

so tá fingu 19 luttakarar prógv. B4 skeiðið var í tíðarskeiðnum 
frá mars til juni og serliga hugaligt er at staðfesta, at heili 6 
kvinnur fingu B prógv í 2022. 
A-venjaraútbúgvingin sum hevði verið í gongd síðan august 
2021 helt áfram og vóru tey modulini, sum blivu flutt frá árinum 
fyri, gjøgnumførd í øllum góðum. 12 venjarar kundu fara til 
próvtøku í oktober / november og síðani kalla seg venjarar við 
UEFA A-licens. 
FSF arbeiðir støðugt við at menna feløgini, og í tí sambandi 
varð ein “leiðsluhondbók” gjørd í 2019. Leiðsluhondbókin inni
heldur viðkomandi kunning til nevndarlimir og onnur ábyrgdar
fólk í felagnum: www.fsf.fo/wp-content/uploads/2023/03/
Leidsluhandbok_FSF_08-03- 2023_WEB.pdf

Í 2022 vórðu hesi skeið bjóðað feløgunum: 
• Nýgg/ur í nevnd • Fótbóltsfyrisiting • Sosialir miðlar • Evropa 
Cup 
Sum heild fylgir arbeiðið við menning av kvinnusíðuni teimum 
ætlanum, sum eru samtyktar í langtíðarætlanini “Kvinnur á vøll
in”, og framstigini síðan hendan varð samtykt í 2021, tykjast 
eyðsýnd. Arbeiðið er skipað í tey fimm fokusøkini: 
• Úrval og landslið • Luttøka • Feløg og kappingar • Leiðsla og 
arbeiðsmegi • Umrøða og umdømi
www.fsf.fo/wp-content/uploads/2023/03/Arsfragreiding_2022_
WEB_09-03-2023.pdf

Feløg og limatøl
07 Vestur - AB - B36 - B68 - B71 - EB/Streymur
FC Hoyvík - FC Suðuroy - HB - ÍF - KÍ - MB - NSÍ - Royn - 
Skála - TB - Víkingur

Framtíðarætlanir
Visjónin í nýggju FSF menningarætlanini 2021-2025 er, at 
Føroyar skulu gerast heimsmeistarar í luttøku. Ítøkiliga málið er 
at økja um talið av leikarum við 20 prosentum hesi 5 árini. 
Fyri at røkka hesum málinum er samstundis neyðugt at vita 
nágreiniliga, hvussu nógvir leikarar eru virknir í Føroyum. Nógv 
orka er løgd í at hava so nágreinilig leikarahagtøl sum møguligt 
– tað er serliga fyri leikarar 18 og yngri, at nógvir arbeiðstímar 
eru lagdir í at skráseta nýggjar leikarar og fáa gjørt leikarar, ið 

Visjónin í nýggju FSF menningarætlanini 2021-2025 er, at Føroyar skulu gerast heims-
meistarar í luttøku. Ítøkiliga málið er at økja um talið av leikarum við 20 prosentum 
hesi 5 árini.

ikki spæla longur, óvirknar í Cométskipanini. 
Sum sæst á tølunum í talvuni niðanfyri, er størsta hækkingin í 
leikaratalinum í aldursbólkinum 18 ár og eldri, og tað kundi bent 
á, at eldri leikarar, ið gevast, ið ikki gerast óvirknir í skipanini. 
Tølini fyri eldra aldursbólkin skulu tí takast við fyrivarni.

Skrásettir leikarar í Comét 	 2021 	 2022 	 munur 
Gentur 0-17 ár 			   1411 	 1416 	     +5 
Dreingir 0-17 ár 			   2327 	 2485 	 +158 
Kvinnur 18+ 			     583 	   766 	 +183 
Menn 18+ 			   1917 	 2226 	 +309 
Tilsamans 			   6238 	 6893 	 +655

www.fsf.fo/wp-content/uploads/2021/03/Menningaratlan_
FSF_2021-2026_18-03-2021.pdf   

www.fsf.fo/wp-content/uploads/2022/03/Strategi_FSF_
Kvinnur_A_Vollin_FRO_16-03-2022.pdf

Sosialir miðlar
Facebook: www.facebook.com/fsf1979 
Instagram: fsf1979

Forseti:
Christian F. Andreasen

Nevndarlimir:
Róin Schrøter, varaforseti
Anja Rein, nevndarlimur
Maria J. Joensen, nevndarlimur
Heri á Rógvi, nevndarlimur
Fríðin Ziskason, nevndarlimur
Rúni Herup Olsen, nevndarlimur

Aðrar nevndir:
Fíggjarnevnd, Kappingarnevnd, Útbúgvingar- og 
menningarnevnd, Dómaranevnd, Landsliðsnevnd, 
Kvinnunevnd, Grassroots- og ungdómsnevnd, 
Aga- og etiskanevnd, Yvirkærunevnd

Mynd: Hans Erik Danielsen

Frælsur ítróttur
Frælsur Ítróttur Føroya / athletics@athletics.fo / Tel 221226  / www.fif.fo

Strategi
Breidd: Hava havt landssavning.

Úrval: Landsliðssavningar og venjingarlegu uttanlands. Savnað 
og skipað landsliðsvenjarar.

Sjálvboðin: Varpað og virðismett sjálvboðið arbeiðið umvegis 
feløgini. Vilja seta hetta meira og nærri á skránna.

Ítróttagleði: Árvakin um, hvussu vit miðla,varpa og umtala 
frælsu ítróttina. Starvsnevndin má ganga á odda og virka sum 
góð fyrimynd.

Kappingar
Kappingar í Føroyum: 
Vetrarkapping 4., 5., 6., 7. og 8. januar í  Sørvági, februar í Tórs
havn, februar á Viðareiði, mars í Vági, mars í Runavík
FM ½ marathon mai, Klaksvík
Stórkapping, 1., 2., og 3. mai og í juni á Tórsbreyt í Tórshavn
Føroyaleikir + FM Marathon juli í Tórshavn
FMU og FM august Tórsbreyt í Tórshavn

Kappingar uttanlands:
Pallas Spelen Malmø Svøríki, medio februar. Íðkarar + 15 ár
Stuðla íðkarum 3000 kr. pers. DM + DMU inni februar 2022, 
aftur við einum venjara pr. lokalfelag við íðkarum.
VU Spelen í Gøterborg, medio juni. Íðkarar + 12 ár
Stuðla íðkarum 3000 kr. pers. DM + DMU úti september 2022, 
afturvið einum venjara pr. lokalfelag við íðkarum

Virksemi annars
Venjingarlega í Albir í Spania apríl 2022.

Framtíðarætlanir
Venjingarlega í Albir í Spania apríl 2022.

Annað
Motto: FLEST, MEST og BEST

Feløg og limatøl
Bragdið	
Frælsi	
Hvirlan	
Hvistan	
Roysni	
Treysti	

Sosialir miðlar
www.facebook.com/2002fif
https://instagram.com/athleticsfo

Motto: FLEST, MEST og BEST

Nevndarforkvinna:
Rigmor Napoleonsdóttir Arge

Nevndarlimir:
Gunnvá Wardum, varaforkvinna
Sanna Mouritsen, kassameistari
Heini Gregersen, nevndarlimur
Leon Johannessen, nevndarlimur

Aðrar nevndir:
Kappingarnevnd:    
Heini Gregersen, formaður, FÍF
Markus Hvannastein, limur, Treysti
Birna Abrahamsen, limur, Hvirlan
Rógvi Johannesen, limur, Bragdið  
   
Kærunevndin:    
Arnfinnur Johannesen, limur, Roysnið
Jeggi Lorentzen, limur, Treysti
Lovisa Niclasen, limur, Hvirlan

Starvsfólk:    
Gunnvá Wardum, aðalskrivari 

290
60

100
75
45

300

Fimleikur
Føroya Fimleikasamband / fimleikur@fimleikur.fo / Tel 210700 / www.fimleikur.fo

Nevnd
Á aðalfundinum í juni 2022 bleiv Tinna Johansen afturvald í 
nevndina fyri Beintu Danielsen. Heri Sigurd Lamhauge bleiv 
afturvaldur og heldur fram sum amboðssamskipari og næstfor-
maður. Eyðun Mørkøre, sum hevði verið formaður, stillaði ikki 
upp, og tískil var neyðugt at finna nýggjan formann. Einki val­
evni valdi at stilla upp til nevndarfundin í juni. Tí bleiv eykaaðal-
fundur hildin í september 2022, har Pól Esper H. Hansen varð 
valdur til formann. Umframt Pól Esper, Hera og Tinnu sita 
nú Kristian Danbjørg Heinesen og Frida Poulsen í nevndini. 
Av persónligum orsøkum valdi Frida Poulsen at taka seg úr 
nevndini í januar 2023. Sólgerð Maria Joensen, eykalimur, hevur 
avloyst hana. Nevndin arbeiddi víðari við tí, sum undanfarna 
nevnd hevði sett sær fyri.

Fimleikur hevur fótað sær aftur
Í fimleikaárinum 2022-23 var samlaða limatalið hjá føroysku 
fimleikafeløgnum 3.110 limir samanborið við 2.528 limir fim-
leikaárið 2021-22. Talan er um vøkstur upp á 18,7%, sum er 
sertakaliga gott fyri eina ítróttagrein. Vøksturin sæst kring alt 
landið, har sera nógvir ungir amboðs-, estetiskir- og breidd
arfimleikarar eru komnir afturat.

Fimleikur fyri øll
Breiddarfimleikurin er grundarlagið undir øllum fimleikinum, og 
tí fegnast Føroya Fimleikasamband um tað stóra arbeiðið, sum 
verður gjørt úti í ymisku fimleikafeløgunum. Tað er sera týdning­
armikið, at øll kring landið, ung sum gomul og veik sum sterk, 
fáa møguleikan at gera fimleik. Tí er tað eisini sera harmiligt, 
at okkurt fimleikafelag hevur havt trupult við at hava virksemið 
koyrandi. 

Amboðsfimleikur á altjóða stigi
Landsliðini hava havt spennandi virksemi Í 2022. Í Juli 2022 
luttók landsliðið í amboðsfimleiki til NM í Kopavági í Íslandi. 
Føroyska fimleikalandsliðið hevur staðið fyri stórari menning 
seinastu árini, og fimleikararnir eru munandi meira kappingar­
førir í ávísum amboðsgreinum enn fyri nøkrum fáum árum 
síðani.  
Í steypakappingum og í kappingunum um føroyameistaraheiti 
hevur tað síðstu árini fyri tað mesta verið Havnar Fimleikafelag, 

Støkk og Ljósið sum hava kappast, men Fimleikasambandið 
fegnast um, at FLOG úr Fuglafirði nú er við aftur.

Úrval
Tað, at amboðsfimleikurin er á høgum stigi í løtuni, sæst aftur í, 
hvussu úrvalspengarnir hjá ÍSF verða býttir út. Fyri 2023 eru tað 
ikki færri enn tríggir amboðsfimleikarar, sum havi fingið játtað 
stuðul til teirra fimleikavirksemið. 

Fleiri kappingar uttanlands
Av tí at Føroya Fimleikasamband ikki hevur fullan limaskap í 
FIG, hevur tað verið neyðugt hjá føroysku fimleikarunum at 
luttikið við danska landsliðnum, tá ið talan er um FIG skrásettar 
kappingar. Aron Jacobsen, Rani Dalsgarð og Astrid Breckmann 
hava øll umboðað danska landsliðið til EM, HM og World Cup 
kappingar. Harumframt bleiv unga talentið úr Havnar Fimleika
felagi, Mia Højgaard, úttikin á danska kvinnulandsliðið til HM í 
Turkalandi.

Estetiski fimleikurin
Hóast truplar umstøður hevur estetiski fimleikurin megnað at 
halda høga stigið. Ongar kappingar hava verið uttanlands, men 
nøkur lið hava luttikið í online kappingum, har tey hava klárað 
seg væl. Feløgini hava tíverri  ikki havt nóg mikið av fimleikarum 
til at hava kvinnulið, og tí tók fimleikasambandið stig til, saman 
við feløgunum, at hava eitt felags, estetiskt kvinnulið, sum eisini 
kundi luttaka í kappingum uttanlands. Betri sær út í yngra enda
num, og tað gleðiliga er eisini, at Klaksvíkar fimleikafelag nú 
aftur er við í estetiskum kappingum.

Dómaraskeið
Føroya Fimleikasamband hevur í dag fleiri altjóða dómarar í 
bæði reiðskaps- og estetiskum fimleiki. Skeið vera hildin á 
hvørjum ári fyri at tryggja, at nøktandi tal á dómarum altíð eru 
tøkir til føroysku kappingarnar, og tá ið landsliðið fer uttanlands 
at kappast.

Nýggj marghøll til ítróttin
Føroya Fimleikasamband fegnast almikið um, at tað nú eru 
ítøkiligar ætlanir um at gera eina marghøll til ítróttin. Tað eru 
bert tvær veruligar fimleikahallir í Føroyum, og karmarnir eru 

Í fimleikaárinum 2022-23 var samlaða limatalið hjá føroysku fimleikafeløgnum 3.110 limir 
samanborið við 2.528 limir fimleikaárið 2021-22. Talan er um vøkstur upp á 18,7%, sum er 
sertakaliga gott fyri eina ítróttagrein.

sera treingir, ikki minst til kappingar. Ein nýggj marghøll eigur 
sjálvandi at kunna rúma fimleiki eisini, soleiðis at tað ber til at 
skipa fyri altjóða fimleikakappingum í Føroyum.

Kappingar
Í Føroyum:
Estetiskar kappingar:
29. januar 2022: Fyrra steypakapping í høllini á Hálsi í Havn
5. mars 2022: Seinna steypakapping í Bylgjuni í Runavík
7. mai 2022: Undankapping FM í høllini á Hálsi í Havn
8. mai 2022: FM í høllini á Hálsi í Havn
Amboðskappingar:
12. februar 2022: Góðkenningardagur og kappingarfyrireiking í 
Fimi í Havn
26. februar 2022: Góðkenningardagur og kappingarfyrireiking í 
Bylgjuni í Runavík
12. mars 2022: Fyrra steypakapping í Bylgjuni í Runavík
13. mars 2022: Seinna steypakapping í Bylgjuni í Runavík
23. apríl 2022: Góðkenningardagur og kappingarfyrireiking í 
Fimi í Havn
21. mai 2022: FM í Fimi í Havn
5. november 2022: Góðkenningardagur og kappingarfyrireiking 
í Fimi í Havn
19. november 2022: Allround amboðskapping í Fimi í Havn

Uttanlands:
2. og 3. juli 2022: NM í Kopavági í Íslandi

Feløg og limatøl:
Havnar Fimleikafelag 	     	
Fimleikafelagið Ljósið 	     	
Fimleikafelagið Støkk 	    	
Fimleikafelagið FLOG 	     	
Klaksvíkar Fimleikafelag 	   	
Tvøroyra Fimleikafelag 	  
Vága Fimleikafelag 	   	
Sandoyar Fimleikafelag 	   	

Sosialir miðlar
Føroya Fimleikasamband | Facebook
Føroya Fimleikasamband (@fimleikasambandid) • 
Instagram-billeder og -videoer

Nevndarformaður:
Pól Esper H. Hansen

Nevndarlimir:
Heri Sigurd Lamhauge:
næstformaður / amboðssamskipari
Tinna Johansen: 
estetiskur samskipari
Kristian D. Heinesen: 
breiddarfimleikur samskipari
Sólgerð Maria Joensen: 
fimleikafagnaður og galla samskipari

Lønt starvsfólk:
Hjørdis Árnadóttir, skrivari 0,3
Heri Jøkladal, kassameistari

1.215
276
873
138
350
150
108

0

Mynd: Gilli Brend í Hoyvík

Hondbóltur
Hondbóltssamband Føroya / hsf@hsf.fo / Tel 231982 / www.hsf.fo

Strategi
HSF arbeiðir áhaldandi við at tryggja so stóra breidd sum gjør-
ligt. Kappingar verða skipaðar í fleiri bólkum í hvørjum árgangi, 
hetta fyri at tryggja, at so nógv sum gjørligt spæla á einum 
hóskandi og mennandi stigi. T.d. eru bæði A- og B-steypakapp
ingar, sum báðar enda við einum finaludegi í Høllini á Hálsi. 
HSF er av tí áskoðan, at breidd og úrval ikki útiloka hvørt ann
að, tey hanga saman. Tískil fevnir leikaramenningin hjá HSF 
breitt og roynt verður at fáa so nógv sum gjørligt í gjøgnum 
skipanina. Fyri at styrkja um úrvalsumhvørvið hevur HSF m.a. 
havt málverjavenjaraskeið, skeið í skaðafyribyrging, havt ser-
skeið fyri lámar og vengur. 
Umhvørvið við hondbóltsgreining er styrkt, við at felagsavtala 
er gjørd við greiningarfyritøkuna Sideline XPS, sum ger, at allir 
dystir í bestu føroysku deildunum verða kliptir, kunnu greinast 
og nýtast til hagtøl. HSF sær, at flestu feløgini eru vælskipað 
við sjálvbodnum hjálparfólkum, og roynir HSF at fjálga um hesi 
fólk við t.d. atgongumerkjum til landsdystir.

Kappingar
Kappingar í Føroyum: 
HM-undankapping fyri menn 14. - 16. januar í Tórshavn

Kappingar uttanlands:
W16 European Open í Gøteborg í Svøríki 4. - 8. juli
M20 EM-endaspæl í Porto í Portugal 7. - 17. juli
W18 HM-endaspæl í Skopje í Norðurmakedónia 30. juli - 8. 
august
M18 EM-endaspæl í Podgorica í Montenegro 4. - 14. august

Virksemi annars
Hondbóltsárið 2022 var helst hitt besta nakrantíð í føroyskari 
hondbóltssøgu, tá ið hugsað verður um altjóða úrslit. Merkis
verdast vóru úrslitini hjá U20- og U18-monnum í EM-enda
spølunum á sumri, har teir gjørdust ávikavist nummar 10 og 9. 
Við hesum tryggjaðu teir sær eisini pláss í HM23 endaspølu-
num. Óli Mittún varð kosin besti leikari í U18 EM-endaspæli-
num. U18-kvinnurnar høvdu eisini eitt gott HM-endaspæl, har 
tær endaðu nummar 19 av 32 liðum. Korona ávirkaði byrjanina 
av árinum, og gjørdi hetta aftur, at bert eitt avmarkað tal á 
áskoðarum kundu síggja HM-undankappingina hjá monnum, 
sum varð leikt í Føroyum í januar. Føroysku menninnir vunnu 
kappingina, og gjørdi hetta, at teir skuldu møta Hvítarusslandi í 

tveimum play-off dystum í mars. 
Umframt korona órógvaði russiska innrásin í Ukraina eisini 
hondbóltin, og gjørdi hon eisini, at Hvítarussland varð útihýst 
frá HM-kappingini. Føroyar komu harvið víðari uttan dystir og 
skuldu møta hondbóltsrisanum, Týsklandi. Til dystin móti Týsk-
landi í Høllini á Hálsi var talan helst um størstu áskoðarafjøld til 
ein landsdyst í Føroyum nakrantíð. 
HSF fegnast um stóra áhugan fyri at fylgja og stuðla landsliðu-
num. H71-kvinnur gjørdu eisini veruliga vart við seg á altjóða 
hondbóltspallinum við at vinna seg heilt fram í fjórðingsfinalur-
nar í European Cup kappingini. Eisini her ávirkaði russiska 
innrásin, og var fjórðingsfinalan á útivølli móti ukrainska liðnum 
Galychanka Lviv ongantíð leikt, tí H71 ikki hættaði sær inn í 
landið til útidystin, beint sum kríggið brast á. H71 varð dømt at 
tapa dystin av EHF. 
H71-kvinnur luttóku aftur í European Cup eftirfylgjandi kapping
arár, og vunnu tær seg aftur langt í kappingini. Hesa ferð til 1/8 
finalurnar. HSF fegnast um, at feløgini í størri mun eisini luttaka í 
altjóða kappingum. 
HSF hevur uppbygt gott samstarv við íslendska hondbóltssam-
bandið, og hava fleiri ungdómsvenjingardystir verið landanna 
millum í 2022. 
HSF skipar eisini fyri skeiðum, t.d. skeið fyri fysioterapeutar, 
dómaraskeið og málverjavenjaraskeið. Fyri at styrkja um umsit-
ingina hevur HSF sett ein stjóra, Hans Jón Thomsen.

Framtíðarætlanir
HSF arbeiðir áhaldandi við at menna føroyskan hondbólt á fleiri 
mótum. Eitt av aðalmálunum er, at Føroyar skulu luttaka í einum 
EM- ella HM-endaspæli fyri A-landslið innan fimm ár. Fyri at 
røkka hesum málinum leggur HSF nógv fyri at menna dygdar
góðar leikarar saman við feløgunum, sum kunnu standa seg í 
altjóða dystum. 
HSF arbeiðir áhaldandi við at tryggja virksemið fíggarliga sam
an við myndugleikum, stuðlum og okkara egna virksemi. HSF 
vil menna samleikan hjá hondbóltinum í Føroyum, at menna 
dygdargóðar nútímans loysnir, sum kunnu virka fyri at breiða 
hondbóltin út og styrkja um umsitingina hjá feløgunum og 
sambandinum sjálvum. Hartil vil HSF viðvirka fyri at tryggja 
nøktandi, nútímans karmar, soleiðis at altjóða hondbóltur kann 
leikast í Føroyum, karmar, sum liva upp til krøvini hjá altjóða 
sambondunum IHF og EHF.

HSF arbeiðir áhaldandi við at menna føroyskan hondbólt á fleiri mótum. Eitt av aðalmálunum 
er, at Føroyar skulu luttaka í einum EM- ella HM-endaspæli fyri A-landslið innan fimm ár. 

Nevndarforkvinna:
Gunn Ellefsen

Nevndarlimir:
Jógvan Emil Nielsen, næstformaður
Heini Ellingsgaard, nevndarlimur
Durita Thomsen, nevndarlimur
Birgir Kass, nevndarlimur
Høgni Vilhelmsen, varalimur
Djóni Højgaard, varalimur

Kappingarnevnd:    
Inga Dahl, forkvinna
Beinta Bendix Laursen, nevndarlimur
Jákup Dam, nevndarlimur
Høgni Vilhelmsen, nevndarlimur

Menningar- og úrvalsnevndin:    
Birita Mortansdóttir, nevndarlimur
Anna Dam, nevndarlimur
Hans Andreas Dahl, nevndarlimur
Gilli Wardum, nevndarlimur

Aganevnd :   
Jens Andrias Vinther, formaður
Niels Winther, nevndarlimur
Hartvig Joensen, nevndarlimur
Dómsnevnd:    
Súsanna Leo, forkvinna
Kristian Johansen, nevndarlimur
Margrið Weihe, nevndarlimur

Stuðlanevnd:    
Durita Thomsen, formaður
Heini Ellingsgaard, nevndarlimur
Gunn Ellefsen, nevndarlimur

Dómaranevnd:    
Jógvan Emil Nielsen, formaður
Heini Ellingsgaard, nevndarlimur
Thomas Juul Sólbjørnsson Thomsen, 
nevndarlimur
Dánjal Samuelsen, nevndarlimur

Skrivstovan:
Hans Jón Thomsen, stjóri
Mark Lausen-Marcher, ítróttastjóri
Ári Rouch, samskipari
Hallur Danielsen, samskipari

Feløg og limir:
Stjørnan	
Team Klaksvík	
EB	
Tjaldur	
StÍ	
KÍF	
VÍF	
SÍF/Søljan            	
ÍA	
Neistin                
Kyndil	
H71	
VB	
Eydnudeildin        	
Íalt	

Mynd: Finnur Justinussen

110
127
201
192
270
80

170
200
230
400
300
533
130
60

3003

Judo
Judo Føroyar / judo@judo.fo / Tel 216586 / www.judo.fo

Kappingar
Kappingar í Føroyum: 
Grand Prix kappingar (veturin 2021/22 kring um í Føroyum)
FM fyri einstaklingar - børn (Skála í apríl 2022)
FM fyri einstaklingar - vaksin (Tórshavn í mai 2022)
Ymiskar kappingar og venjingarlegur (veturin 2022/23 kring 
um í Føroyum)

Kappingar uttanlands:
Reykjavík International Games (januar 2022 í Íslandi)
NM (apríl 2022 í Íslandi)
Copenhagen Open (apríl 2022 í Danmark)
Lugi Camp (mai 2022 í Svøríki)
EM fyri masters (juni 2022 í Grikkalandi)
HM fyri masters (september 2022 í Póllandi)
EM fyri smátjóðir (november 2022 í Luksemborg)

Virksemi annars
Eins og hjá nógvum øðrum innan fyri ítróttina hevur seinasta 
árið verið merkt av, at man roynir at koma upp á vanligt stig 
aftur, eftir at korona herjaði.
Vit hava enn seks virkandi feløg, og tey hava klárað seg væl. 
Tað løgna við koronustøðuni seinastu árini var, at meðan 
karantenustøðurnar fyrstu tvey árini ikki høvdu ovurhonds stóra 
ávirkan, so var ávirkanin væl størri seinasta koronui-árið, tá ið 
fólk í hópatali løgdust sjúk, hóast sjúkan hjá teimum flestu ikki 
var øðrvísi enn eitt forkølilsi.
Men feløgini gera eitt stórt arbeiði at veita so gott tilboð sum 
gjørligt til bæði børn og vaksin.
Farna árið hava vit havt luttakarar í altjóða masters kappingum.
Størsta teirra var EM-kappingin í juni 2022, har Búgvi Poulsen 
vann sín bólk og gjørdist evropameistari. Búgvi luttók í eisini í 
HM-kappingini í september, og har gjørdist hann nr. 2. Sera góð 
úrslit, má sigast.
Eisini hava vit luttikið í einari masters kapping í Danmark. Ætl
anin er at halda fram við hesum, men hesar kappingarnar fara 
tó ikki at vera so nógvar og umfatandi, tí høvuðsdentur verður 
framvegis lagdur á at menna breiddina og ungdómin.

Í 2022 skipaði evropeiska Judosambandið á fyrsta sinni fyri EM 
fyri smátjóðir, har tíggju tey minstu limalondini í EJU luttóku.
Hendan fyrsta kappingin var í Luksemborg. Føroyar luttóku við 
tíggju luttakarum (níggju monnum og einari kvinnu).
Hetta var ein hørð kapping, men væl meira á okkara stigi enn 
t.d. vanligu EM- og HM kappingarnar, og úrslitið varð eisini 
gott: tvær silvur og eina bronsu.
Hetta verður eitt afturvendandi tiltak. Men annaðhvørt ár verður 
kappingin partur av evropeisku Smálandakappingini, sum 
evropeiska Olympiska nevndin skipar fyri, og har hava vit sum 
kunnugt ikki møguleika at luttaka.
Men annaðhvørt ár verður kappingin fyriskipað av EJU, og har 
fara vit sjálvandi at luttaka. Næsta tílíka kappingin verður á 
Kýpros í 2024.
Vit hava luttikið á altjóða dómaraseminarum, og eisini hava vit 
havt dómaraskeið í Føroyum, har vit útbúgva fleiri dómarar at 
døma bæði í Føroyum og uttanlands.
Andrias Sumberg er í ferð við at útvega sær evropeiskt dómara-
sertifikat, og í tí sambandi dømdi hann á heysti í 2022 í tveimum 
umførum í evropeiskum kappingum, einari í Portugal og einari í 
Slovenia.
Eisini hava Jóan Petur Petersen og Petur Sigurd á Túgvu roynt 
seg sum dómarar í norðurlendskum kappingum, og tað hevur 
eisini ligið væl fyri hjá teimum.
Vit valdu í ár, sum eina roynd, at broyta kappingarleistin 
soleiðis, at í staðin fyri at hava Grand Prix kapping, so kundu 
feløgini hvørt í sínum lagi skipa fyri tiltøkum, sum tey hildu vera 
frægast.
Hetta hevði við sær, at vit fingu ymisk tiltøk, onkrar kappingar 
og onkrar venjingarlegur.
Hetta gekk eftir umstøðunum væl, hóast sera ólagaliga veðrið í 
vetur hindraði eitt sindur.
FM kappingin fyri børn varð hildin í Klaksvík í mars, og FM fyri 
vaksin verður í Havn aftan á páskir.

Framtíðarætlanir
Judo Føroyar fara framvegis at byggja víðari á tað arbeiðið, 
sum vit eru í gongd við.

Judo Føroyar fara framvegis at byggja víðari á tað arbeiðið, sum vit eru í gongd 
við. Vit fara í størri mun at útbúgva venjarar og dómarar, so vit kunnu veita limum 
okkara bestu venjingarmøguleikar.

Vit fara í størri mun at útbúgva venjarar og dómarar, so vit 
kunnu veita limum okkara bestu venjingarmøguleikar.
Vit hava seinnu árini eisini fingið fleiri og fleiri foreldur við til 
venjingarnar. Hetta er frálíkt høvi hjá teimum at venja saman við 
børnunum, samstundis sum tað gevur teimum góða venjing, og 
ikki minst stóru gleðina, sum tað er, at gera ítrótt saman. Hetta 
er eisini eitt øki, sum verður hægri raðfest í framtíðini.
Tað fara at vera fleiri venjingarlegur og felagsvenjingar í 
framtíðini. Hetta er ein frálíkur møguleiki at styrkja sosiala 
sambandið millum tey íðkandi.  Samstundis, sum tey fáa góða 
venjing, uppliva tey hetta sum eitt stuttligt tiltak.
Tey, ið stíla hægri, fáa eisini møguleikar fyri meira intensivari 
og betri kvalifiseraðari venjing, eins og luttøka í venjingarlegum 
uttanlands, bæði á norðurlendskum stigi og í venjingarlegum, 
sum verða fyriskipaðar í EJU-høpi.

Nevndarformaður:
Sofus Debes Johannesen

Nevndarlimir:
Kristianna Solberg á Túgvu, næstforkvinna
Petur Sigurð Johannesen, skrivari
Silja Johannesen, nevndarlimur
Sigmundur Johansen, nevndarlimur
Anna Saloma Steinberg, tiltakslimur
Andrias Sumberg, tiltakslimur

Mynd: Gilli Brend í Hoyvík

Feløg og limatøl:
Havnar Judofelag	  
Sunda Judofelag	 28
Klaksvíkar Judofelag	 
Vága Judofelag	  
Skálafjarðar Judo	 12
Suðuroyar Judo	

Kurvabóltur
Menningarsambandið fyri Kurvabólt / kurvaboltur@gmail.com / Tel 590696 / www.kurvabolt.fo

Strategi
Vit fegnast um, at ÍSF er komið við eini ítøkiligari strategi. Vit 
kenna øll høvuðsøkini aftur frá okkara dagliga virksemi. Vit 
hava tó ikki havt tey niðurskrivað. Tí er tað gleðiligt, at vit øll nú 
kunnu seta felags orð á, hvat er týdningarmikið at hava fokus 
á. Hetta hevur elvt til nógv jaligt kjak millum feløgini. Kurva-
bóltssambandið tekur undir við boðskapinum í hesi strategi og 
roynir eisini at liva upp til hana. Kurvabóltsfeløgini hava altíð 
lagt seg eftir, at øll eru vælkomin at spæla kurvabólt. Hetta 
hevur eydnast væl hjá teimum, og av tí sama er íðkaraskarin 
vaksin. Næsta stigið hjá okkum er at fáa størri fokus á úrvals-
íðkarar okkara. Nógv samskifti hevur verið við danska kurva-
bóltssambandið um at hjálpa okkum við hesum, og úrslitini av 
hesum samráðingum verða til veruleika í 2023.

Kappingar
Kappingar í Føroyum: 
Landskapping fyri kvinnur
Landskapping fyri menn
Føroyaleikir - kapping fyri U13dr. - U15 dr. - U18 dr. og kvinnur
Vikuskiftiskappingar fyri U17 dr. - og U14 dr.

Virksemi
Vit hava uppbygt gott samstarv við Dansk Basketbold For-
bund, og tí njóta vit gott av. Tey hava nógvar instruktørar, ið 
eru áhugaðir í føroyskum kurvabólti, og tað kemur væl við hjá 
okkum. Venjara- og dómaraskeið eru næstan komin í eina fasta 
legu nú, og tað eru øll kurvabóltsáhugað glað fyri. Vit luttóku 
eisini á einum venjaraskeiði í Italia. Hetta skeiðið var serliga 
fyri ungdómsvenjarar (6-12ár), og høvdu vit tveir venjarar við á 
skeiðnum, sum DBBF skipar fyri á hvørjum ári. Hetta skeiðið 
er á høgum stigi, og fingu okkara luttakarar nógv burturúr. Vit 
leggja okkum eftir at fáa útbúgvið okkara ungdómsvenjarar so 
væl, sum tað ber til, bæði við skeiðum innan- og uttanlands
Tá ið tað stóð okkum í boði at koma við á skúlaleikirnar, vóru vit 
skjót at taka av. Hetta var eitt sera gott høvi hjá okkum at koma 
út til so nógv lívsglað børn og lærarar, ið lítið ella einki vistu um 
kurvabólt. Tað hevur verið eitt sindur av arbeiði við at fyrireika 
hesa frálæru, men tað hevur verið vert hvørt sveittabrot. Tað er 
ikki nógv, sum er líka gevandi sum smílandi og glað børn, og vit 
gleða okkum til at fara í holt við undanstevnur og finalur.
Vit hava gjørt íløgu í myndatólsskipan, sum ger, at vit stroyma 

allar mans- og kvinnudystir beinleiðis. Myndatólið krevur ikki, 
at nakar ansar tí, tað stýrir sjálvt, og vit kunnu eisini hyggja 
at dystinum, tá ið tað passar okkum. Áskoðarar, venjarar og 
leikarar eru sera glað fyri hendan møguleikan. 
Eitt nýtt felag varð stovnað í 2022. Tað er Kurvabóltsfelagið 
Falkur, sum hevur heimstað í Fuglafirði. Tað heilt serliga við 
hesum felag er, at allir limirnir eru ættaðir úr Filipsoyggjunum. 
Kurvabóltur er sera stór ítróttagrein í Filipsoyggjunum, og tað 
síggja vit heilt greitt, tí fleiri og fleiri filipsoyingar í Føroyum vilja 
spæla kurvabólt. Falkur verður við í landskappingini komandi 
kappingarár, hetta verður so fyrstu ferð, at vit fara at hava seks 
feløg umboðað í landskapping

Framtíðarætlanir
Oyggjaleikirnir standa fyri framman. Hetta er størsta einstaka 
kappingin fyri føroyskan kurvabólt. Fyrireikingarnar hava gingið 
væl hjá bæði kvinnum og monnum. 30 fólk fara at umboða 
føroyskan kurvabólt í Guernsey í summar. Hetta verður fyrstu 
ferð, at kvinnulandsliðið hjá okkum roynir seg á so høgum stigi, 
og tað verður spennandi at síggja, hvar vit flóta. Manslandsliðið 
hevur verið við til tríggjar oyggjaleikir. Úrslitini blíva áhaldandi 
betri. Vit vóna, at tann góða gongdin, sum hevur verið, fer at 
síggjast aftur í úrslitinum hjá teimum.
Ætlanin er, at vit í komandi ári kunnu skipa fyri dómaraskeiðum, 
so okkara dómarar fáa okkurt slag av góðkendum loyvum 
- helst umvegis góða sambandið við danska kurvabóltssam-
bandið. Langtíðarmálið er, at vit sjálvi kunnu døma allar dystir, 
um Oyggjaleikirnir koma til Føroya eina ferð í nærmastu framtíð.
Eisini er ætlanin at økja um tilboðið til okkara yngru íðkarar 
við at skipa fyri fleiri kappingum runt um í landinum. Hesar 
kappingar verða eisini skipaðar soleiðis, at øll kunnu luttaka. 
Endamálið er ikki, hvør vinnur mest, endamálið er, at øll kunnu 
vera við og fáa gleði av kurvabóltinum.

Feløg og limatøl
Kurvabóltsfelagið Hávur		  26
Kurvabóltsfelagið Hamar		  55
Kurvabóltsfelagið Sporðdrekin	 82
Kurvabóltsfelagið Ravnur		  35
Kurvabóltsfelagið Nykur		  12
Kurvabóltsfelagið Falkur		  15

Ætlanin er at økja um tilboðið til okkara yngru íðkarar við at skipa fyri fleiri kappingum runt um í 
landinum. Hesar kappingar verða eisini skipaðar soleiðis, at øll kunnu luttaka. Endamálið er ikki, hvør 
vinnur mest, endamálið er, at øll kunnu vera við og fáa gleði av kurvabóltinum.

Nevndarformaður:
John Norðbúð Thomsen

Nevndarlimir:
Anna Petersen, skrivari
Birgir Petersen, kassameistari
Sára Isfeldt, nevndarlimur
Magnus Jakobsen, nevndarlimur
Kári Hansen, tiltakslimur

Aðrar nevndir:
Kappingarnevnd:    
Kenneth á Argjaboða
Súsanna Mørk
Magnus Jakobsen

Dómsnevnd    
Rainer Latupeirissa
Sigrid Midjord
Pól Jakobsen

Mynd: Gilli Brend í Hoyvík



36 ÁRSFRÁGREIÐING 2022

Parasport
Parasport Føroyar / parasport@parasport.fo / Tel 217975 / www.parasport.fo

Strategi
Av natúrligum ávum er grundarlagið í arbeiðnum hjá Para
sport Føroyum miðað ímóti fyrsta átaksøkinum í strategiini hjá 
ÍSF, breidd (øll skulu við). Hetta verður gjørt við at birta undir 
og eggja til nýggj og verandi átøk fyri tey, ið hava eitt hvørt 
virkistarn. Hetta kann bæði verða sum serlig tiltøk uttanfyri, í 
samstarvi við, ella fult integrerað í verandi feløg og sersam-
bond. Parasport Føroyar arbeiða áhaldandi við at menna og 
betra um tilboð til málbólkin og eru í skrivandi stund í gongd við 
at menna eina nýggja strategi, sum er í javnvág við strategiina 
hjá ÍSF.

Kappingar
Í Føroyum: 
FM í Special Olympics bowling, Tórshavn, 30. mars
Hafnia Open, FM í boccia, Glyvrar 2. apríl
Skemman Open, svimjikapping, Tórshavn 4. apríl
FM í Special Olympics borðtennis, Tórshavn 7. apríl
Føroyaleikir, bocciakapping, Klaksvík 3. juli.
Innboðin norðurlendsk fimleikakapping, Tórshavn  22. oktober
Jólakappingar í SpOl Svimjing, borðtennis, bowling og boccia, 
Tórshavn nov./des.

Uttanlands: 
World boccia challenger, Kroatia, apríl
Special olympics idrætsfestival, Danmark, mai
Copenhagen marathon, Danmark, mai
European Para Youth Games, Finland, juni
Framerunning international Cup, Danmark, juli
NM í frælsum ítrótti, Svøríki, august
Amsterdam marathon, Holland, oktober
Small nations football tournament, Liktinstein, oktober
Valencia marathon, Spania, november

Virksemi
Virksemið hjá Parasport Føroyum er býtt í tvey høvuðsøki, 
Special Olympics økið og Paralympiska økið.
Hesi venda sær til tveir ymiskar málbólkar, menningartarn 
(Special Olympics) og virkistarn (Para)

Special Olympics
Special Olympics er heimsins størsti inklusivi ítróttafelagsskap-

ur, har fólk við serligum tørvi hava møguleika at íðka ítrótt sam
an við javnlíkum.

Parasport Føroyar hava síðani í 2002 havt limaskap í Special 
Olympics, og hevur hetta givið 100-tals ítróttafólkum møguleika 
at luttaka í kappingum kring allan heimin.
-Øll ítróttafeløg í Føroyum, sum hava ítróttafólk við serligum 
tørvi, kunnu gerast limir í Parasport, og harvið fáa atgongd til 
Special Olympiskar kappingar.
Í 2022 varð luttikið í trimum størri Special Olympiskum tiltøkum.
Special Olympics ítróttafestivalurin í Kolding, har 18 ítróttafólk 
luttóku í fimm ítróttagreinum.
Innbodnari smálandakapping í Liktinstein – har teir gjørdu bart 
og vunnu B-bólkin.
Triðja stóra tiltakið var í Føroyum, har vit vóru vertir fyri fyrstu 
norðurlendsku Special Olympics fimleikakappingina.
Kappingin varð hildin í Badmintonhøllini í Gundadali í Havn, og 
kundu vit gleðast um at hava luttøku av umleið 40 fimleikarum 
úr Danmark, Íslandi, Norra og Føroyum.
Kappingin bar bert til við hjálp frá hjálparfólki og dómarum úr 
Ljósinum og fimleikaumhvørvinum í Føroyum annars, og skal 
ein serstøk tøkk ljóða til øll tykkum, sum gjørdu hetta møguligt.

Para
Klassifisering er ein háttur at bólka íðkarar við virkistarni, so­
leiðis at teirra virkisførleiki samsvarar við tann hjá teimum, teir 
kappast ímóti (á enskum, “level playing field”) 
Á paraøkinum fegnast vit um, at tríggir nýggir íðkarar vórðu 
klassifiseraðir í 2022. Teir vóru allir svimjarar.
Klassifiseringin ger, at íðkararnir hava atgongd til altjóða kapp­
ingar og stevnur, sum er ein treyt fyri luttøku í parakappingum 
og framtíðar Paralympiskum leikum.
Tveir av nýklassifiseraðu svimjarunum luttóku í European Para 
Youth Games í Pajulahtii í Finnlandi.
Fýra íðkarar luttóku í Framerunning Cup í Frederiksberg í Dan-
mark, og vit høvdu ein luttakara við í Zagreb World challenger 
bocciakappingini.

Úrval
Paralympiski íðkarin Hávardur Vatnhamar fekk aftur úrvals
stuðul í 2022. 

Parasport Føroyar hava síðani í 2002 havt limaskap í Special Olympics, og hevur hetta givið 
100-tals ítróttafólkum møguleika at luttaka í kappingum kring allan heimin.

Málið var at vinna sær pláss í Paralympisku leikunum, sum 
verða í París í 2024.
Hendan ætlanin fekk tó skot fyri bógvin, tá ið kunngjørt var, at 
klassin hjá Hávardi ikki verður við í PL 2024.
Hávardur gavst tó ikki so, men royndi seg á 5000m í NM í 
frælsum ítrótti, umframt at hann rann trý marathon.
Besta úrslitið hjá Hávardi kom, tá ið hann rann seg til eitt 3. 
pláss í para-klassanum í Valencia Marathon.
Umframt kappingar og venjingar hava Parasport Føroyar í 2022 
havt fokus á, at íðkarar leggjast afturat, upplýsing um paraítrótt 
og týdningin av at íðka.
Hetta verður m.a. gjørt við skúlavitjanum, uppsøkjandi arbeiði, 
kunningarátøkum og sosialum miðlum.

Ráðstevna
Saman við felagnum Javna varð skipað fyri stórari heilsuráð
stevnu undir heitinum “Øll hava rætt til eitt sunt lív”, har fleiri 
enn 100 luttakarar hoyrdu ymiskar áhugaverdar framløgur um 
týdningin, sum rørsla kann hava fyri lívsgóðskuna hjá teimum, 
ið hava serligan tørv.

Í sambandi við ráðstevnuna varð kunningarfilmur framleiddur, 
sum hevur heitið “Øll hava rætt til eitt virkið lív”

Framtíðarætlanir
Arbeitt verður áhaldandi við at menna Special Olympics og 
paraítróttin í Føroyum og at geva fólki við menningar- og virkis
tarni møguleika at íðka.
Í 2023 verða Special Olympics World Games í Berlin, har trettan 
ítróttafólk í fimm ymiskum ítróttum luttaka.
Eisini verður áhaldandi arbeitt við at hava umboðan á komandi 
Paralympiskum leikum, og er vónin enn, at Merkið verður um-
boðað, tá ið PL verða settir í París í august 2024.
Fyri at miðsavna átøkini eru Parasport Føroyar í gongd við at 
skriva nýggja strategi, sum væntandi verður løgd fram á aðal-
fundinum 2023.
Hendan byggir á strategiina hjá ÍSF frá 2022.
Gott samstarv við ítróttarfeløg og sersambond er ein fortreyt fyri 
áhaldandi menning í ymisku ítróttargreinunum, og fegnast vit 
um, at vit nú hava samstarv við fleiri sersambond um, hvussu 
vit í felag lyfta uppgávurnar.

Nevndarformaður:
Petur Elias Petersen

Nevndarlimir:
Tóra Norðgerð, næstforkvinna
Hans Karl Højgaard, skrivari
Anna Gaardlykke, nevndarlimur

Kappingarnevndin:
Tóra Norðgerð, formaður
Hans Karl Højgaard, skrivari
Anna Gaardlykke, nevndarlimur

Special Olympics nevnd:
Tóra Norðgerð, national director
Tróndur Ravnsfjall, sports director
Petur Elias Petersen, fíggjarkønur
Meiken Olsen, íðkaraumboð
Anette Olsen, foreldraumboð

Lønt starvsfólk:
Tróndur Ravnsfjall, ítróttaráðgevi

Feløg og limatøl:
Smæran    	
Svanur    	
Ljósið 	

Mynd: Gilli Brend í Hoyvík

30
110

9

Ríðing
Ríðisamband Føroya / brandur@idali.fo / Tel 511618 / www.ridisamband.fo

Kappingar
FM kappingar: 
Skipað verður á hvørjum ári fyri regluligum FM kappingum. 
Fimm kappingarumfør eru vanliga í kappríðing, har kappast 
verður um hava skjótasta rossið í fimm ymsum greinum. Hetta 
eru kappingar, ið byrjaðu fyri 100 árum síðani. Tí er kappríðing 
millum elstu ítróttagreinar í Føroyum. 
Tað eru fimm ymiskar kappingargreinar. Trav, Tølt, Skeið, 
Tvíspor fyri ung og Tvíspor fyri vaksin. Sostatt eru 25 FM kapp
ríðingar á hvørjum ári. Hetta eru kappingar, ið Ríðisamband 
Føroya skipar fyri í tøttum samstarvi við feløgini.  
Skipað verður eisini fyri kappingum í gonguløgum fyri íslands
ross. Har eru fýra kappingar árliga. Hendan kapping verður 
aftur býtt upp í bólkar fyri tey ymsu gonguløgini og sergreinar 
innan fyri hesi gonguløg. Vanliga verður kappast í seks greinum, 
t.v.s., at tað eru minst 24 kappingar hvørt ár.
Hesar kappingar vera skipaðar eftir altjóða lógarverki, tí hetta er 
í grein har ross, reiðfólk og dómarar hava møguleika at koma út 
um landoddarnar at kappast.  
Um veturin skipa feløgini eisini hvør í sínum lagi fyri kappingum. 
Hetta gongur serliga fyri seg í reiðhallunum í Havnardali, har 
góðir møguleikar eru fyri hesum.

NM gull: Aftaná koronasteðg í nøkur ár skuldu føroysku 
reiðfólkini aftur út um landoddarnar at royna seg. Umframt, at 
nøkur ross vóru við til DM, var stóra styrkisroyndin NM, sum var 
hildið í Álandi. Fýra ross úr Føroyum vóru við, og luttøkan hep-
naðist stak væl. Serliga var tað Knút Lützen á hestinum Kára frá 
Ásbrú, sum skaraði framúr. Teir gjørdu hol í sjógvin og vunnu 
Føroyum fyrsta NM gullið í søguni. Onnur góð úrslit vóru eisini 
hjá teimum ungu, har finalupláss vóru vunnin.

Virksemi annars
Eitt sersamband í vøkstri: Ríðing í Føroyum er í støðugum 
vøkstri. Frá at hava verið einans trý feløg fyri bert trimum árum 
síðani, verða vit væntandi seks feløg um eitt ár. Umframt upp-

runafeløgini eru nú eysturoyingar við Sleipnir og suðuroyingar 
við Suðurross umboðað. Í næstum skal nevndin taka støðu til, 
um felag við heimstaði í Norðurstreymoy skal fáa sæti í skjótt 
vaksandi sersambandinum. 
Vøksturin gevur tó eisini sersambandinum ávísar avbjóðingar. 
Hetta er orsakað av, at játtanin hjá RF er minkað hesi somu 
árini. Fleiri feløg, færri pengar, tað eru ikki bestu fortreytir fyri at 
menna ítróttina. 

Útbúgvingar: Fyri at menna okkara reiðfólk, venjarar og dómar
ar hava vit seinastu árini arbeitt miðvíst við at fáa bestu fólkini 
innan fyri ítróttina heim til Føroya at undirvísa. Aftaná korona 
hevur stórur tørvur verið á at dagføra skeiðini, og hevur tað tí 
verið nógv skeiðsvirksemi í 2022.

Nevndarformaður:
Brandur í Dali

Nevndarlimir:
Zacharias R. Jacobsen, næstformaður
Valborg Laksafoss, nevndarlimur
Poula Tornby, tiltakslimur

Feløg og limatøl:
Vága Ríðingarfelag		
Føroyskt Íslandsrossafelag	
Føroya Ríðingarfelag	
Sleipnir		
Suðurross		

Fyri at menna okkara reiðfólk, venjarar og dómarar hava vit seinastu árini arbeitt 
miðvíst við at fáa bestu fólkini innan fyri ítróttina heim til Føroya at undirvísa.

120

400

30

Rógving
Róðrarsamband Føroya / rsf@rsf.fo / Tel 267553 / www.rsf.fo / www.innirodur.rsf.fo

Strategi
Samstarvið við ÍSF um luttøku í Skúlaleikum og Føroyaleik
um hevur verið væleydnað. Vit standa eftir við sera nøgdum 
íðkarum og úrslitum.  RSF hevur tikið nýggju strategiina hjá ÍSF  
til sín. Feløgini eru kunnað um strategiina, og ÍSF hevur luttikið 
á eftirmetingarfundi hjá RSF, har øll feløg vóru umboðað.
Ítróttagleði: - á sumri 2022 høvdu vit eitt tiltak, har øll róðrar-
feløg upp á skift umsótu okkara Instagram-vanga. Har skuldu 
tey vísa og fortelja “tær góðu søgurnar” Endamálið var, at okka-
ra fylgjarar skuldu síggja gleðina við at velja kappróður sum 
ítróttagrein, umframt at vísa, hvussu týdningarmikið samanhald 
í feløgunum er. 
Sjálvboðin: Onki felag uttan sjálvbodnu fjøldina. Feløgini undir 
RSF eru gjørd varug við, hvussu umráðandi tað er at fjálga um 
sjálvbodnu fjøldina, at geva teimum viðurkenning og at taka væl 
ímóti og vísa takksemi.

Kappingar
Í Føroyum: 
Sjey FM kappróðrar og tvey Ódnartøk - umframt luttøku í 
Føroyaleikum. Til samans 110 manningar meldaðu  til FM-
stevnurnar, sum vóru: norðoyastevna í Klaksvík, eystanstevna í 
Runavík, sundalagsstevna í Hvalvík, jóansøka í Vági, fjarðaste-
vna í Vestmanna, vestanstevna í Sørvági og ólavsøka í hø-
vuðsstaðnum. Ódnartøkini fyri allar báta- og manningarstøddir 
vóru í Runavík 14. og 21. mai, og Ódnartak á Føroyaleikum 
var fyri barnamanningar. Ódnartak var eisini fyri yngri og eldri 
gentum og dreingjum í Runavík 3. juli. 
Í 2022 luttóku 110 manningar á einari ella fleiri FM-stevnum, 
har av 87 á ólavsøku. Til samanberingar vóru 132 manningar 
meldaðar til í 2021, har av 106 luttóku í ólavsøkuróðrinum. Í 
2020 vóru til samans 120 manningar, har av 84 á ólavsøku. 68 
manningar luttóku á ólavsøku í 2019, 65 í 2018 og 79 í 2017.                                                                                                                                            
Avgerðin um at býta gentu- og dreingjamanningarnar 
upp í yngri og eldri stóð sína fyrstu roynd í 2022.                                                                                             
Alt í alt eru vit væl nøgd við kappingarnar á sumri 2022 - men 
arbeiðið við at menna føroyskan kappróður heldur fram kom
andi ár.
 

Veturin 2022/2023 skipar RSF fyri fýra GrandPrix kappingum, 
harav tann fjórða eisini er um føroyameistaraheitið. 8. oktob
er á Eiði, 12. november í Løkshøll í Runavík, 10. desember í 
Kollafirði og 11. mars á Oyrarbakka. Open Nordic, sum skuldi 
skipast netborin, bleiv avlýst. Góðir 100 luttakarar kappast í 
Grand Prix kappingunum, meðan væl fleiri luttaka í FM, sum 
eisini hevur stafettkapping fyri lið.

Uttanlands: 
20. januar 2023 luttóku ellivu unglingar og fýra vaksnir røðarar 
á landsliðnum í kappingini um danmarkarmeistaraheitið, sum 
var í Gladsaxe Sportshaller. Føroyingarnir luttóku í 30 riðlum 
og vunnu til samans nítjan heiðursmerkir. Vikuskiftið 27. og 
28. januar 2023 kappaðust sjey vaksnir røðarar um evropa-
meistaraskapið, sum var í Stade Pierre de Coubertin í Paris. Tey 
luttóku í fjúrtan riðlum og vunnu til samans seks heiðursmerkir. 
20. februar fóru seks landsliðsrøðarar til Toronto í Kanada, har 
tey kappaðust um heimsmeistaraheitið í 500 og 2000 metrum. 
Føroyski hópurin fekk sera góða móttøku í Kanada og millum 
altjóða rógvarumboð. Kappingin varð hildin í The Paramount 
Fine Foods Centre í Missisauga, sum er ein forstaður til Toron-
to. Føroysku røðararnir luttóku í ellivu róðrum, og vunnu níggju 
heiðursmerkir - harav fimm gull. Kanadiskir miðlar gjørdu nógv 
burtur úr at lýsa Føroyar og føroyska megnar hópin.

Virksemi
Altjóða samstarvið hevur ligið meir ella minni stilt seinasta árið. 
2-3 netbornir fundir hava verið í Nordic Rowing (NOR) sam-
starvinum, men onki er hent við arbeiðnum at fáa lima- ella 
atlimaskap í World Rowing. Í 2023 verður arbeiðið við at fáa 
altjóða atlimaskap í World Rowing av álvara tikið uppaftur. Tað 
hevur stóran týdning fyri okkum at kappast undir egnum flaggi.

Sosialir miðlar
www.facebook.com/rsf1980
#faroeserowing á Instagram

Onki felag uttan sjálvbodnu fjøldina. Feløgini undir RSF eru gjørd varug við, 
hvussu umráðandi tað er at fjálga um sjálvbodnu fjøldina, at geva teimum viður
kenning og at taka væl ímóti og vísa takksemi.

Feløg og limatøl
Argja Róðrarfelag (AR)	
Árnafjarðar Róðrarfelag	
Eiðis Róðrarfelag (ERF)	
Froðbiar Sóknar Róðrarfelag (FSR)	
Haldórsvíkar Kappróðrarfelag	  
Havnar Róðrarfelag (HR)	
Hósvíkar Róðrarfelag (HVR)	
Hvalvík- Streymnesar Róðrarfelag (HSR)	
ÍF Kappróður	
Kappróðrarfelagið NSÍ	
Kappróðrarfelagið Tindur	
KÍF Kappróður	
Klaksvíkar Róðrarfelag (KRF)	
Kvívíkar Sóknar Róðrarfelag (KSR)	

Miðvágs Róðrarfelag (MR)	
Nólsoyar Ítróttafelag (NÍF)	
Norðdepils Hvannasunds Róðrarfelag (NHR)	
Róðrardeild Sandavágs Ítróttafelag (SÍF)	
Róðrarfelagið Knørrur	
Skála Róðrarfelag	
Strálan, Strendur	
Sunda Róðrarfelag (SU.R.F.)	  
Sørvágs Róðrarfelag (SR)	
Vágs Kappróðrarfelag (VK)	
VÍF Kappróður	
Hvalbiar Róðrarfelag 	
Inniróður	     

Aktivir limir 2022   	 1149

Nevndarforkvinna:
Annika V. Dalsgarð

Nevndarlimir:
Elsa Magnussen, næstforkvinna
Rógvi Kærbech
Jákup Joensen, kappingarleiðari
Hugo Skorastein
Petur Hansen, skrivari

Lønt starvsfólk:
Annika Jacobsen, samskipari 0,75

Mynd: Finnur Justinussen

Mynd: Finnur Justinussen

68
0

10
47
0

134
39
18
43
75

101
41
91
14

33
0

36
88
45
7
0

22
17
59
0

150

Súkkling og Triathlon
Sersambandið fyri Súkkling og Triathlon / sst@sst.fo / Tel 216420 / www.sst.fo

Kappingar
Í Føroyum: 
FM MTB stuttteinur, 10. juni, Tórshavn
FM MTB olympisk teinur, 11. juni, Tórshavn
FM veg býarsúkkling, 14. juni, Tórshavn
FM veg tíðarsúkkling, 16. juni, Strendur
FM veg vegarsúkkling, 19. juni, Skálavík
FM triathlon olympiskur teinur, 1. juli, Klaksvík
FM triathlon sprint, 4. september, Tórshavn
Inni-súkkling, mikudagar í november og desember
MTB vetrarplúmm, Tórshavn og Klaksvík

Uttanlands: 
Fjallasúkkling, HM í Haderslev (Danmark), september
Triathlon kapping í Malta, oktober

Virksemi
2022 var søguligt fyri SST við tað, at sambandið fekk at-lima
skap í UCI og World Triathlon. Í mars 2023 varð limaskapurin í 
UEC og Nordic Cycling formliga samtyktur. Hóast vit í SST ikki 
hava dugað nóg væl at reypa um hetta, so fer hetta at hava 
stóra ávirkan á SST og okkara virksemi í framtíðini.
Sjey FM-kappingar vórðu hildnar í fjør í MTB, veg og triathlon. 
Ársins fyrsta FM-kapping var FM í stuttteini á MTB, sum var 
hildin 10. juni 2022. Tað vóru níggju mans, sum kappaðust um 
FM-heitið. Helgi fór avstað við heitinum, Gunnar tók silvur-
merkið og Andrass fekk bronsu. Longu dagin eftir, tann 11. 
juni, var FM í Olympiskum teini. Tíggju luttakarar vóru við. Eisini 
her var tað Helgi, sum bleiv føroyameistari. Næstur honum var 
Hilmar, og Niklas tók 3. plássið.  
FM í býarsúkkling 2022 varð hildið 14. juni. Kappast varð á run-
strekkinum úti við Wenzel. Í opna bólkinum hjá monnum vann 
Helgi frammannfyri Hilmar á 2. plássi og Gunnar á 3. plássi. 
Tíanverri luttóku ongar kvinnur í opna bólkinum ella yvirhøvur. 
Bert ein luttakari var við í U23-bólkinum, tað var Niklas, ið eisini 
fekk eitt flott 4. pláss í opna bólkinum.
FM í vegi í tíðarsúkkling ella einkultstarti varð aftur á Strondum. 
Troy endurtók vælskipaðu kappingina frá árinum fyri, og eiga 
tey nógv rós uppiborið fyri hendan ný-klassikaran. Heili 30 lut-
takarar vóru við. Hjá monnum vann Helgi framman fyri Jákup 
Petur á 2. plássi og Andrass á 3. plássi. Hjá kvinnunum vann 

Maria FM-heitið framman fyri Anidu á 2. plássi og Adel á 3. 
plássi.
FM-kappingin í vegasúkkling varð eins og í fjør hildin í Skálavík 
við allari Sandoynni sum rutu. SST fer enn eina ferð at takka 
Skálavíkar kommunu fyri eitt fyrimyndarliga væl skipað tiltak 
og gott samstarv. Á longra teininum kom Helgi fyrstur á mál 
framman fyri Hilmar á 2. plássi og Jákup Petur á 3. plássi. Í 
opna bólkinum hjá kvinnunum vann Anida FM-heitið. Adel bleiv 
nummar tvey. Á styttra teininum hjá monnum vann Andrass, 
Flóvin bleiv nummar tvey, og Jón Ellingsgaard bleiv nummar trý.
FM-kappingin í triathlon á olympiska teininum varð aftur hildin í 
Klaksvík á Føroyaleikum. Aftur hesa ferð megnaði Norðstrok at 
skipa og halda bestu triathlon-kapping, sum er hildin í Føroy-
um. Har varð alt gjørt til UG, bæði hvat viðvíkur trygd, avsperr
ing, undirhaldi og øllum. Kappingin var ikki eins jøvn sum í 
2021.  Hesa ferð vann Magni Hansen rættiliga sannførandi. 
Honum næstur kom Andrass, og síðani var tað Jákup Petur á 
3. plássinum. Adel Gyepes var einasta kvinna, ið luttók í FM á 
olympiska teininum, og vann hon tískil FM-heitið á teininum. 
Í FM á sprint-teininum, sum varð hildið 4. september, var tað 
aftur Magni, sum tók FM-heitið framman fyri Bergtór á 2. plássi 
og Erik Neshamar á 3. plássi. Hjá kvinnunum vann Adel FM-
heitið framman fyri Anidu á 2. plássi.
SST hevur í vetur eisini roynt at skipað fyri innisúkkling við 
mikudagsrally og øðrum tiltøkum. Hetta hevur sum heild roynst 
væl, hóast luttøkan hevur verið eitt sindur svingandi. Tann 16. 
apríl 2023 fer SST at skipa fyri FM í innisúkkling á fyrsta sinni. 
Súkklað verður á talgilda pallinum Whaoo RGT. Tiltakið verður á 
Fróðskaparsetri Føroya á Frælsinum (Læraraskúlin) sunnudagin 
16. apríl 2023.
Á aðalfundinum í fjør var okkara vón og væntan, at á aðalfundi-
num í ár skuldu fimm limafeløg greiða atkvøðu. Hesum rukku 
vit ikki, tí hóast vit fingu eitt nýtt limafelag, so gjørdi samanlegg­
ingin í Havnini, at status framvegis er fýra limafeløg. SST eigur 
tó at seta sama mál fyri aðalfundin næsta ár, so at tað tá eru 
fimm feløg, sum greiða atkvøðu. 
Altjóða arbeiðið hjá SST hevur veruliga borið ávøkst í 2022. Eftir 
at SST tók lut á 34. kongressini hjá UEC, sum er evropeiska 
súkklusambandið í mars 2022, varð arbeitt miðvíst við at fáa 
Føroyum at-limaskap í UCI og UEC. Á árskongressini hjá UCI, 
ið varð hildin í september í Wollongong í Australia, samtykti 

2022 var søguligt fyri SST við tað, at sambandið fekk at-limaskap í UCI og World Triathlon. 
Í mars 2023 varð limaskapurin í UEC og Nordic Cycling formliga samtyktur.

kongressin at geva Føroyum at-limaskap í UCI. Hetta varð 
síðani staðfest í einari trý-parta avtalu millum UCI, DCU og 
SST á einum fundi í París í oktober 2022. Á 35. kongressini hjá 
UEC, ið var hildin í Prag 3. mars 2023, varð at-limaskapurin hjá 
Føroyum formliga samtyktur. 
Á kongressini í Prag var eisini hildin fundur í Nordic Cycling, ið 
fevnir sambondini í Danmark, Noregi, Svøríki, Íslandi, Finn-
landi, Estlandi, Lettlandi og Litava. Har fingu Føroyar eisini 
fullan limaskap. Tað merkir, at føroyingar kunnu luttaka í NM-
kappingum, og eigur hetta eisini at vera nakað, sum vit miða 
eftir. Hvør veit? Kanska kunnu vit hýsa eitt NM í fjallasúkkling á 
nýggju breytini.
Í november 2022 var árskongressin hjá World Triathlon hildin 
í Abu Dhabi. SST var boðið at luttaka, men tað lá ikki fyri. 
Møguleiki var eisini fyri at taka lut talgilt, og vit tóku av. Á 
hesum fundi varð samtykt at játta Føroyum at-limaskap í World 
Triathlon. Hetta er tíanverri ikki nakað, sum nógv varð gjørt 
burturúr alment, og er tað nakað, sum vit í nevndini harmast 
um. 
Hvat hesir at-limaskapir reint ítøkiliga merkja fyri Føroyar og 
SST hava vit ikki heilt greinað enn, tí tað er ikki so einfalt. At-
limaskapur er ikki ein heilt greitt definerað stødd, og tískil krevur 

tað eitt sindur av kjaki og samráðing. Tað eru vit eru í gongd 
við. Greitt er tó, at innan fyri súkkling sleppa vit ikki at luttaka í 
HM undir føroyskum flaggi, men í para-súkkling ber til at luttaka 
undir Merkinum, og er hetta júst nakað, sum vit arbeiða við 
saman við Hávardi Vatnhamar og Parasport Føroyum. Málið 
er ParaOL 2024 í París, og arbeiða vit beinhart fyri at skaffa 
fígging til kvalifikatiónskappingarnar, ið verða í 2023. Tað er 
okkara vón og væntan, at Hávard veittrar við Merkinum í París 
í 2024!

Framtíðarætlanir
SST arbeiðir saman við Hávardi Vatnhamar og Parasport Føroy-
um við at fáa Hávard kvalifiseraðan til ParaOL í Paris 2024. 
Harumframt er sambandið í holt við at fyrireika eina umsókn til 
Tórshavnar Kommunu um at byggja eina altjóða fjallasúkklu
breyt í Tórshavn. Kommunan hevur á fundum verið sera jalig 
mótvegis ætlanini.

Sosialir miðlar
Facebook: Sersambandið fyri súkkling og triathlon
Instagram: sst.fo

Nevndarformaður:
Kári Davidsen

Nevndarlimir:
Kjartan Egholm, næstformaður
Jan Hjaltalin Olsen, nevndarlimur

Starvsfólk:
Lena Hallgren, samskipari 0,25
Helgi Winther Olsen, venjaramennari 0,5

Feløg og limatøl:
Tórshavnar Súkklu og Triathlon felag	  
Norðstrok	
Skatefelagið	  
Troy	

Mynd: Gilli Brend í Hoyvík

33

3

Skjóting
Skjótisamband Føroya / skot@skot.fo / Tel 244143 / www.skot.fo

Strategi
Strategiin, sum bleiv samtykt á aðalfundin hjá ÍSF í mai mánað 
2022, hevur ikki beinleiðis verið ein partur av rakstrinum hjá 
SkF. Orsøkin er helst, at longu áðrenn orð blivu sett á strategi
ina, hava vit verið tilvitað um nógv av tí, sum stendur í strategi
ini.
Nevnast kann t.d., at tá ið tað viðvíkur breidd, er okkara yngsti 
íðkari 15 ár, og tann elsti er 90 ár. Tá ið tað kemur til úrval, 
krevur okkara altjóða limaskapur, at vit mugu seta fígging av til 
at menna okkara landsliðsíðkarar.
Allar skjótibreytir í Føroyum vera í dag riknar av sjálvbodnum í 
limafeløgunum. Uttan hesi sjálvbodnu hevði neyvan nøkur breyt 
verið í brúk í dag. Tey sjálvbodnu gera arbeiðið, tí tey hava alsk 
til felagið og ítróttina. Tey gera tað ikki, tí tey vilja hava nakað 
afturfyri. Av og á skipa limafeløgini fyri hugnadøgum fyri tey 
sjálvbodnu, har sosial tiltøk eru á skránni.

Kappingar
Í Føroyum: 
26-03	 Tórshavn		  F80 kappingin
09-04	 Leirvík			   Apríl kapping
16-04	 Við Norðskála		  36 ára kappingin
23-04	 Leirvík			   Flaggdagskappingin
30-04	 Vestmanna		  Krossmessukappingin
14-05	 Leirvík			   Mai kapping
21-05	 Tórshavn		  11. Simme Cup
28-05	 Við Norðskála		  Magn við Streymin
28-05	 Tórshavn		  Vármúlakapping
11-06	 Leirvík			   F-16 kappingin
11-06	 Við Norðskála		  Summarkappingin
25-06	 Tórshavn		  Jóansøkukappingin
25-06	 Vestmanna		  Syftusøkukapping
02-07	 Tórshavn		  Føroyaleikir - OL skeet
02-07	 Tórshavn		  Føroyaleikir - OL trap
03-07	 Tórshavn		  Føroyaleikir - English skeet
03-07	 Tórshavn		  Føroyaleikir - ABT
09-07	 Leirvík			   Trap kapping
23-07	 Tórshavn		  Tórshamar Open - dagur 1
24-07	 Tórshavn		  Tórshamar Open - dagur 2

06-08	 Leirvík			   Eysturoyar Cup
13-08	 Leirvík			   FM trap
20-08	 Tórshavn		  FM OL trap - dagur 1
21-08	 Tórshavn		  FM OL trap - dagur 2
27-08	 Vestmanna		  FM Skeet - dagur 1
28-08	 Tórshavn		  FM Skeet - dagur 2
10-09	 Við Norðskála		  Veðrakappingin
17-09	 Tórshavn		  Mikkjalsmessukappingin
29-10	 Tórshavn		  Harukappingin

Uttanlands: 
09-04	 Danmark	 Sydvestjysk Grand Prix 2022
30-04	 Danmark	 Horsens forårs GP
14-05	 Danmark	 CPH Grand Prix 2022
16-07	 Ísland		  Arctic Coast Open 2022
03-08	 Finnland		 Nordic Shooting Region 2020
27-08	 Danmark	 DM OL trap 2022
24-09	 Danmark	 Horsens Efterårs Grandprix 2022
27-09	 Kroatia		  ISSF World Championship Shotgun

Virksemi
Heimsmeistarakappingin í shotgun 2022: Eftir at SkF fekk 
limaskap í altjóða skjótisambandinum, ISSF, bleiv fyri fyrstu ferð 
eitt føroyskt landslið úttikið at luttaka í eini heimsmeistarakapp
ing. Kappingin bleiv hildin í Kroatia. Seks íðkarar og tvey hjálp
arfólk vóru við á ferðini. Endamálið við luttøkuni var at læra, vísa 
Merkið og at skapa vinasambond. Besta føroyska úrslitið fekk 
Marius F. Joensen, sum endaði á einum 83. plássi av 122.

Norðurlandameistarakapping 2020: 
Norðurlandameistarakappingin, sum skuldi verða í 2020, men 
bleiv avlýst av korona, bleiv hildin í fjør í Finnlandi. Eisini her 
høvdu vit eitt føroyskt landslið umboðað. Íðkarar vístu seg frá 
síni bestu síðu og settu fleiri persónlig met. Bronsufinalan í 
liðkappingini í OL-trap var helst mest spennandi kappingin fyri 
Føroyar. Føroyar og Danmark vóru í finaluni, og tá ið innleiðandi 
dúgvurnar vóru skotnar stóð á jøvnum. Fleiri umskjótingar 
máttu til fyri at avgera finaluna. Tað endaði tíverri við, at Dan-
mark dró longra stráið.

Allar skjótibreytir í Føroyum vera í dag riknar av sjálvbodnum í limafeløgunum. 
Uttan hesi sjálvbodnu hevði neyvan nøkur breyt verið í brúk í dag. Tey sjálvbodnu 
gera arbeiðið, tí tey hava alsk til felagið og ítróttina.

Nevndarformaður:
Esmar A. Joensen

Nevndarlimir:
Finn Ludvig, nevndarlimur
Jógvan Egholm, nevndarlimur
Jónstein Johannesen, nevndarlimur
Marius F. Joensen, nevndarlimur

Lønt starvsfólk:
Herleif Hammer, skrivari

Feløg og limatøl
Veiðifelagið Byrsumúli (VBM), Tórshavn  	
Eysturskot (EYS), Leirvík    	
Sunda Byrsufelag (SBF), Norðskáli    	
Vestmanna Byrsufelag (VBF), Vestmanna	

Mynd: Gilli Brend í Hoyvík

Horsens Grand Prix 2022: Føroyskir íðkarar luttaka regluliga í 
opnum Grand Prix kappingum í okkara grannalondum, og fyri 
fyrstu ferð nakrantíð er tað eydnast einum føroyingi at vinna 
eina skjótikapping uttanlands, (tá ið sæð verður burtur frá 
oyggjaleikum.) Jón Jacobsen úr Veiðifelagnum Byrsumúla vann 
Horsens Grand Prix í fjør við 135 dúgvum av 150, sum var ein 
dúgva meira enn nummar tvey fekk.

Landsliðsvenjari: SkF hevur ikki sáttmálasettan landsliðsvenj
ara. Prátið, um ein landsliðsvenjara, hevur stungið seg upp 
fleiri ferðir í samband við okkara landsliðsluttøku í fjør, men 
hetta setur samstundis eina rúgvu av øðrum spurningum, m.a. 
hvørjum málum vit skulu arbeiða fram í móti við einum lands
liðsvenjara. Enn hava vit ikki sett orð á hetta, men vit hava tó 
verið í sambandi við venjarar, sum vilja koma hendan vegin. 
Afturfyri vilja teir hava ein bindandi árssáttmála yvir eitt longri 
tíðarskeið. Hendan loysnin er rættiliga kostnaðarmikil, og mett 
verður ikki, at SkF við verandi inntøkum hevur ráð til at seta ein 
fastan landsliðsvenjara.

Príshækkingar: Støðan í heiminum í løtuni hevur havt við 
sær, at prísirnir á lóðuri og dúgvum eru hækkaðir munandi. 
Príshækkingarnar eru ein hóttan í móti skjótiítróttini í løtuni. Tað 

er sera tvørligt hjá unglingum at íðka ítróttaskjóting. SkF hevur 
tískil ásett, at SkF leggur út fyri ein part av teirra luttøku í kapp
ingum.

Skjótibreytir: Fýra skjótibreytir eru í Føroyum. Tann størsta 
liggur á Sandvíkum í Tórshavn. Ein stór útbygging hevur verið 
av breytini seinastu tvey árini. Útbyggingin heldur fram, og 
næsta stig er at byggja eitt nýtt felagshús. 
Vestmanna Byrsufelag rekur breytina í Vestmanna. Tey eru 
komin á mál við at byggja nýtt felagshús. Nú verður arbeitt 
við at útvega skjótisimulatorar, so tað ber til at turrvenja inni í 
felagshúsinum. Vøllgarður verður eisini gjørdur kring breytina 
fyri at verja í móti vindi, og fyri at tað skal verða lættari at rudda 
upp.
Við Norðskála liggur breytin hjá Sunda Byrsufelag. Felagið 
hevur skipað fyri felagstiltøkum har m.a. hugt verður beinleiðis 
at skjótifinalum í sjónvarpinum. Hvønn mikudag hevur felagið 
eisini skipað fyri venjing fyri ung og óroynd. Arbeitt verður nú 
við at byggja nýtt goymsluhøli til dúgvur og at gera verju fyri 
vind kring breytina.
Eysturskot rekur breytina úti á Vík í Leirvík. Felagið hevur víðkað 
breytina, so tað ber til at skipa fyri Nordisk Trap kappingum. 
Nýggj hædd er eisini gjørd oman á felagshølini.

188
50
28
40

Svimjing
Svimjisamband Føroya / ssf@ssf.fo / Tel 607559 / www.ssf.fo

Strategi
SSF orðaði í 2022 sína egnu strategi, ið eisini umfatar hesi øki, 
sum partur av verkætlan hjá altjóða svimjisambandinum, World 
Aquatics, í samráði við síni limafeløg. Viðkomandi virksemi í 
2022 vóru útboð av skeiðum til venjarar, dómarar og lívbjar-
gingardómarar. Skipað bleiv fyri Nordic Open Masters 2022 í 
Tórshavn, druknivanlukkufyribyrgingardegi, landsliðslegum og 
-luttøku á altjóða stevnum

Kappingar
Í Føroyum: 
Februar: 	 Ægir Open (25 m.) Klaksvík
Mars:	 SuSvim-stevna (12,5 m.) Tvøroyri
	 HS Open (25 m.) Tórshavn
	 Reysta-stevna (12.5 m.) Leirvík
Apríl:	 SuSvim Open (50m) Vágur
	 Atlantic Open (50 m.) Vágur
 	 FLOT: Tróndarsvimjing (á sjónum) Skipanes
	 HS-stevna (16.7 m.) Argir
Mai:	 ABMS (2 5m.) Klaksvík
Juni:	 FM/JM (50 m.) Vágur
	 SuSvim: Jóansøkusvimjing (á sjónum) Vágur
Juli:	 FM fyri lið (50 m.) Vágur
	 HS: Ólavsøkusvimjing (á sjónum) Tórshavn
August:	 Ægir: Sjómannadagur (á sjónum) Klaksvík
September:	 HS Open (25 m.) Tórshavn
	 NOM (25m.) Tórshavn
Oktober:	 HS-stevna (16,7 m.) Argir
	 Ægir Open (25 m.) Klaksvík
	 SuSvim-stevna 12,5 m.) Tvøroyri
November:	 ABMS Sprint (25 m.) Klaksvík
	 FMS/JMS (25 m.) Tórshavn
Desember:	 FS-stevna (16,7 m.) Fuglafjørður

Uttanlands: 
Apríl:	 Bergen Swim Festival (50 m.) Bergen
Juni:	 HM (50 m.) Budapest
Juli:	 EJM (50 m.) Bucharest
	 NMU (50 m.) Tallinn
August: 	 EM (50 m.) Róm

Desember: 	 NM/NJM (25 m.) Bergen
		  HMS (25 m.) Melbourne

Virksemi
Dómarar: Útbúnu yvirdómararnir í SSF eru: Dann Hjelm, Elin 
Matras, Katja Lervig, Thurid Kjærbo, Annika N. Johannesen 
og Hálvdan Rúni Gaardbo. Av hesum eru Dann Hjelm, Katja 
Lervig og Hálvdan Rúni Gaardbo altjóða yvirdómarar. Erling 
Eidesgaard og Eyðun Húsgarð eru altjóða startarar.
Altjóða yvirdómararnir og startararnir endurnýggjaðu sína 
góðkenning í vetur, so at tey eru góðkend av altjóða svimjisam-
bandinum, World Aquatics (fyrr nevnt FINA), fram til árslok 
2026.

Svimjiskúlin: Hálvdan Rúni Gaardbo, Pálin Olsen og Jórun Eið 
Johannesen eru oddafólk í Svimjiskúla Føroya, umframt at vit 
hava onnur útbúgvin fólk, sum kunnu undirvísa í skipanini. 

Landsliðsvenjari: Tann 1. juni 2021 varð Kristian Martin 
Joensen settur sum landsliðsvenjari hjá SSF. Tað virksemið er 
so smátt um at koma í eina fasta legu. Uppgávan er serliga at 
skipa fyri landsliðslegum í Føroyum, at fara við landsliðum til 
uttanlandsuppgávur og sum heild at leggja ætlanir fyri lands
liðsvirksemiokkara - í samráði við venjararnar í feløgunum.

Altjóða virksemi: SSF luttekur so vítt møguligt altíð á teimum 
altjóða pallum, har tað verður væntað, at vit luttaka. Tað er eitt 
nú í norðurlendska svimjisambandinum, NSF, í norðurlendska 
lívbjargingarbólkinum, NLSG, í evropeiska svimjisambandinum, 
LEN, í altjóða svimjisambandinum, FINA (nú World Aquatics), 
umframt nú eisini í evropeiska lívbjargingarsambandinum, ILSE, 
og í altjóða lívbjargingarsambandinum, ILS.

FINA Mentorship verkætlan: FINA bjóðaði okkum á vári í 
2022 at verða eitt av tíggju londum í eini nýggjari “mentorship 
verkætlan” fyri at styrkja um “good governance”. Vit tóku av og 
luttóku fyrst við aðalskrivara og formanni á verkstovu í sam-
band við HM í Budapest í juni fyri síðani at arbeiða víðari sjálvi 
og saman við FINA og hinum londunum á netfundum. Síðani 
bleiv lagt fram í samband við HMS í Melbourne í desember. 

Altjóða yvirdómararnir og startararnir endurnýggjaðu sína góðkenning 
í vetur, so at tey eru góðkend av altjóða svimjisambandinum, World 
Aquatics (fyrr nevnt FINA), fram til árslok 2026.

Útbúgving: Í 2022 fóru vit undir samstarv við Fróðskaparsetur 
Føroya, sum snýr seg um at bjóða skeið í merkjaskipanini og í 
lívbjargingarskipanini til lærara- og námsfrøðislesandi, og varð 
tað tí gjøgnumført í fleiri umførum í 2022, umframt, at vit fara 
undir hetta aftur í 2023. 

Breidd: Í desember 2021 skipaði SSF endiliga fyri einum rætt
iligum breiddartiltaki aftur, tá ið vit sjósettu svimjiførleikaátakið, 
“Klárar tú 200?”, við sjálvum løgmanni sum fyrsta svimjara. Tað 
bleiv gjørt við góðari hjálp frá svimjihallum og eldsálum kring 
landið. Tilsamans vóru tey sløk 1400, sum svumu seg til hesa
nál, ið prógvar, at tey eru svimjarar. 

Framtíðarætlanir
SSF hevur heilt nógv á skránni í 2023 og 2024. Fimm meista-
rastevnur verða um árið. Ætlanin er eisini at luttaka við lands
liðnum í ellivu altjóða stevnum í 2023 og í fyribils sjey altjóða 
stevnum í 2024. Hartil standa vit til at skula hýsa norðurlend-
skari ráðstevnu um svimjiførleika í 2024.

Feløg og limatøl
Havnar Svimjifelag (HS)		
Suðuroyar Svimjifelag (SuSvim)		
Svimjifelagið Ægir (Ægir)		
Svimjifelagið FLOT (FS)		
Svimjifelagið Reysti (Reysti)		
Fuglafjarðar Svimjifelag (FS)		

Nevndarformaður:
Rókur í Jákupsstovu

Nevndarlimir:
Símun Michael Sørensen, næstformaður og 
kassameistari
Ólavur Hansen, skrivari
Sabina Poulsen, nevndarlimur
Dann Hjelm, nevndarlimur
Hálvdan Rúni Gaardbo, tiltakslimur

Lønt starvsfólk:
Kristian Martin Joensen, landsliðsvenjari  1/4 starv

Aðrar nevndir:
Svimjinevnd:
Bjørg Jensen, forkvinna
Jón Bjarnason Vestergaard, næstformaður
Rakul Arnfríð Dam, skrivari/nevndarlimur

Dómsnevnd:
Anni á Hædd, forkvinna
Jórun Eið, nevndarlimur
Poul M. Poulsen, nevndarlimur

Mynd: Gilli Brend í Hoyvík

400
152
400
162
72
42

Billard
Billardsamband Føroya / pallheri@hotmail.com / Tel 272690 / www.billard.fo

Strategi
Breidd: Vit halda fast í einstaklingakappingini, Lions Cup 
Suðuroy, sum er ein kapping fyri teir leikarar, sum vanliga ikki 
kappast á hægsta stigi. Kappingin hevur eydnast væl, síðan 
hon byrjaði. Málið er, at ein einstaklingakapping kemur afturat. 
Tann kappingin er ætlað teimum, sum luttaka í lægru deildu
num. Tað gevur blóð upp á tonnina til at blíva betri.

Úrval: Slagið av billard verður bert spælt í Føroyum og í Dan-
mark. Teir, sum vilja gera seg galdandi í 1. deild, venja meira 
enn aðrir. Vit síggja framgongd hjá fleiri leikarum, tí miðaltølini 
verða hægri, og avrikini eru støðug. Framgongdin sæst. Kanska 
serliga hjá Skálafjarða Billardfelag, sum er nógv tað yngsta 
felagið. Sum ein partur av menningini verður ein árligur dystur 
skipaður móti dønum, har eitt lið við tíggju leikarum verður út-
tikið út frá einum dagførdum styrkislista.

Sjálvboðin: Vit hava nógvar eldsálir í øllum feløgum. Dómarar, 
sum hjálpa til at døma allar dystirnar, sum skulu avgreiðast 
hvørt ár, fáa eitt stórt heraklapp, tá ið vit seta punktum fyri 
kappingarárið. Vit eru umleið 100 limir tilsamans og mugu tí allir 
hjálpast at. Hetta verður ikki undirmett.

Kappingar:
Í Føroyum:
Liðkappingar: Tríggjar deildir 1., 2., og 3. deild. 
(Dystir eru hvørt vikuskifti frá oktobur til apríl. Tó ikki í jóla
frítíðini)
Einstaklingakappingar:
Lions Cup Suðuroy, Tvøroyri í september
Haldor Holm Cup, Klaksvík í oktober
FM fyri einstaklingar, Tórshavn í apríl

Uttanlands:
Liðdystur móti B67 Herning, mai 2022

Virksemi annars
Billardkappingarnar í Føroyum eru vanliga í gongd tvørtur um 
ársskiftið frá oktober til apríl. Tá ið liðkappingin í 1. deild endaði 
í apríl 2022, var tað fyrstu ferð í fimm ár, at føroyameistara

heitið fyri lið kundi feirast aðrastaðni enn í Fuglafirði. Klaksvíkar 
Billardfelag 1, sum hesa ferð hevði eitt nýtt makkarapar í Halli 
Joensen og Urbanusi Olsen, vann gullið sannførandi. Annað og 
triðja plássið endaðu í Havn hjá ávikavist Havnar Billardfelag 2 
og 1.

Í 2. deild megnaði Billardfelag Fuglafjarða 2 at vinna deildina 
og við tí  flyta upp í 1. deild, tá ið kúlurnar seinni á árinum aftur 
skuldu á rull. Í 3. deild vann Havnar Billardfelag 4 liðkappingina 
í harðari kapping við Tvøroyrar Billardfelag 3.
FM fyri einstaklingar bleiv í apríl 2022 spælt á Tvøroyri yvir tvey 
fylgjandi vikuskiftir, har til samans 28 dystir skuldu avgreiðast. 
Júst sum í 2018, tá ið kappingin seinast varð avgreidd á 
Tvøroyri, bleiv tað aftur ein tvørámaður, sum vann. Hesa ferð 
vann Páll Heri Nolsøe. Niels Nielsen úr Havnar Billardfelag bleiv 
nr. 2, og Kristian Suni Høgnesen úr Klaksvíkar Billardfelag bleiv 
nr. 3.
Haldor Holm Cup bleiv avgreidd í Klaksvík, har kappingin hevur 
havt heimstað síðan 1989. Kappingarleisturin er heldur øðrvísi 
enn vanligt, har tað í nøkur ár er blivið spælt um sett í einari 
knock-out skipan. Orsøkin til, at tað verður hildið fast um hetta, 
er, at leikarar hava tikið væl ímóti broytingini. Vinnarin gjørdist 
klaksvíkingurin Urbanus Olsen, sum fyri fyrstu ferð er vinnari av 
einari einstaklingakapping. Nr. 2 bleiv Ólavur Kjølbro úr Havnar 
Billardfelag.
Lions Cup Suðuroy er ein rættiliga nýggj kapping í føroyskum 
billardhøpi. Frí tilmelding er fyri leikarar, sum hava eitt miðal-
tal upp í 15. Lions Cup vinnari 2022 gjørdist Jákup Nolsøe úr 
Havnar Billardfelag. Hans Jákup Kollsker bleiv nr. 2, og veteran
urin Bjarni Thomsen bleiv nr. 3.
Telja vit allar dystir saman frá lið- og einstaklingakappingum, 
koma vit upp í heili 430 einkultdystir, sum skuldu avgreiðast í 
kalendaraárinum 2022. Hetta vísir eitt sera stórt virksemi, sum 
krevur eina væl lagda kappingarskrá og góða hjálp frá dómar-
um úr øllum feløgum, sum leggja nógva tíð og orku í ítróttina. 
Sum heild halda vit í nevndini, at 2022 hevur verið eitt gott ár.

Framtíðarætlanir
Ætlanin er at fáa eina ella tvær einstaklingakappingar afturat 

Vit hava nógvar eldsálir í øllum feløgum. Dómarar, sum hjálpa til at døma allar dystir-
nar, sum skulu avgreiðast hvørt ár, fáa eitt stórt herðaklapp, tá ið vit seta punktum fyri 
kappingarárið.

innan fyri tvey ár. Eina hjá Skálafjarða Billardfelag og eina í 
Fuglafirði. Eisini ætlar sambandið saman við feløgunum at gera 
meira fyri at fáa yngri fólk til ítróttina. Menning av heimasíðuni 
og app til dagføring av úrslitum liggur eisini í kortunum.

Annað
Ætlanin er at fáa lýst ítróttina betur gjøgnum greinar í miðlunum, 
myndir o.s.fr. Ætlanin er at fáa ein persón at gera hetta burturav, 
og tí síggja vit, at vit fáa brúk fyri 1-2 fólkum afturat í nevndina 
fyri at fordeila uppgávurnar øðrvísi.

Nevndarformaður:
Páll Heri Nolsøe

Nevndarlimir:
Oskar Eirikson, næstformaður skrivari/samskipari
Hugin Albinus, kassameistari

Feløg og limatøl:
Tvøroyrar Billardfelag    	 22
Klaksvíkar Billardfelag    	24
Billardfelag Fuglafjarða    15
Havnar Billardfelag    	 13
Skálafjarða Billardfelag    22

Mynd: Gilli Brend í Hoyvík

Boksing
Boksisamband Føroya / boksisambandforoya@gmail.com / Tel 210307

Strategi
Breidd: Breiddarsamlingar hvønn mánaða, har vit viðgera 
íðkarar og leggja tilrættis, hvørjir kunnu gera seg galdandi á 
elitustøði.

Úrvald: Bestu íðkararnir verða fleiri ferðir um árið mettur í mun 
til teirra menning, umframt, at teir luttaka á fleiri útlendskum 
stevnum og kappingum.

Sjálvboðin: Venjararnir í feløgunum verða bjóðaðir at fáa 
ymiskar boksivenjaraútbúgvingar, sum DaBU halda: DaBU 1., 
2., 3., 4. o.s.v. Aftrat hesum hava vit ikki havt møguleika fyri 
meira, tá mesti parturin av fíggingini fer til útlendskar stevnur, 
kappingar og venjingarlegur fyri bestu íðkararnar.

Ítróttagleði: Boksiítrótturin skapar motivatión hjá øllum 
teimum, sum venja, tá tey alla tíðinia arbeiða við at flyta egin 
mørk og støðir. Vit hava tað sterkasta samanhaldi, og vit skapa 
sterk vinarbond millum tey ungu. Tey arbeiða hart - bæði 
kroppsliga og mentalt - og øll eru glað og góðir vinir áðrenn, 
undir og aftaná venjing, hóast man júst hevur fingið ella givið 
ein annan uppá kassan!

Kappingar:
Boksistevna í Frederikssund. Fýra boksarar boksaðu, ein vann 
sín dyst.
Tveir boksarar úr Tórshavn Boksing luttóku í Sjællandsmeista-
raheitinum í apríl, báðir komu í finaluna.  Túrurin endaði við 
tveimum silvurheiðursmerkjum.
Fýra boksarar úr Tórshavn Boksing luttóku í donsku byrjanar
meistaraheitinum í mai. Tað bleiv til fimm dystir hjá fýra boks­
arum. Trý silvurheiðursmerkir komu við til Føroya.

Fýra boksarar luttóku í september í Vordingborg Box Camp -  
upptakt til HSK í oktober.
HSK í oktober var ein stór uppgáva fyri tríggjar kamp-boksarar 
hjá Tórshavn Boksing. 350 boksarar luttóku. Okkara boksarar 
vóru við í fimm dystum og komu heim við einum silvurheiðurs-
merki og einum gullheiðursmerki.
Níggju boksarar luttóku á stevnu í Nykøbing Sj. í desember - 
fýra diplomboksarar og fimm kampboksarar. Allir fýra diplom

boksararnir fingu diplom. Fýra av fimm kampboksarum vunnu 
gull. Ein sera góður endi upp á 2022.
Samanlagt fyri 2022:
Fýra diplomdystir = Fýra vunnu diplom
23 dystir hjá kampboksarum = 16 vunnir
Heiðursmerkir í kappingum = seks silvur og fýra gull

Virksemi annars
Korona ávirkaði, men ítróttin byrjaði spakuliga aftur.
Hellere et ringhjørne-projektið koyrir sum ætlað  annaðhvørt 
vikuskifti.
Fleiri skúlaflokkar hava sínar ítróttatímar í hølunum hjá Tórshavn 
Boksing á Hjalla.
Tórshavn Boksing gevur Klaksvík Boksing ein boksiring.
Vitjan í Klaksvík Boksing til opið hús og sparring.
Tórshavn Boksing setir ein boksiring afturat upp í hølunum fyri 
betri at kunna menna teir mongu íðkararnar.
Tórshavn Boksing og Klaksvík Boksing fáa tríggjar elitu-
boksivenjarar úr Danmark til Føroya at hava venjingarlegu fyri 
kampboksarum.
Tórshavn Boksing fær stuðul frá lokalari fyritøku til keyp av 
rógvimaskinu, airbikes og squat rack.
Nurlan Malaikev, ið er ein av okkara venjarum í Tórshavn Boks
ing, bleiv liðugur við sína útbúgving í Malaisia við sergrein í 
ítróttarskaðum.
Nám X hevur fleiri ítróttatímar í boksiklubbanum.
Motiónsbólkurin er meira enn fult teknaður. Har  eru umleið 30 
til venjing.
Klaksvík Boksing vitjar á Hjalla í november saman við fýra 
boksarum og venjarum úr Danmark, sum er upptakt til stevnu í 
Danmark.

Framtíðarætlanir
Vi planlægger FFN hvert år omkring maj måned.  Derudover har 
vi flere træningslejre med deltagelse af udenlandske trænere og 
atleter.

Sosialir miðlar
Facebook, Boksisamband Føroya

Boksiítrótturin skapar motivatión hjá øllum teimum, sum venja, tá tey alla tíðina arb
eiða við at flyta egin mørk og støðir.

Nevndarformaður:
Martin Meng

Nevndarlimir:
Jógvan H. Joensen, næstformaður
Beinta T. Johannessen, kassameistari

Feløg og limatøl:
Tórshavn Boksing    	60
Klaksvík Boksing    	 25

Mynd: Gilli Brend í Hoyvík

Dartsamband Føroya / dartsamband@gmail.com / Tel 595097 / www.dartfo.com

Dart

Strategi
Breidd: Dartsambandið hevur skipað fyri kappingum, ið eru 
ætlaðar breiddini. Hesar kappingar eru fyri bæði vaksin og ung 
av báðum kynum. 
Vit leggja stóran dent á breiddina, so øll kunnu vera við. Tá 
ið tað verður kappast, er møguligt hjá nýbyrjarum at spæla í 
einum B bólki, meðan tey meira royndu eru fyri seg. Tó er púra 
opið hjá tí nýggja at koma upp í A bólkin, um viðkomandi vil 
royna seg millum tey bestu. 
Sjálvboðin: Alt arbeiði í feløgunum og í sambandinum er 
sjálvboðið. Í sambandi við FM fyri lið í ár hildu vit eina veitslu, 
har øll, ið hava tilknýti til ítróttina, møttust. 

Kappingar:
Í Føroyum:
Einmansleikir hjá kvinnum og monnum. (10 grand prix-kapping
ar ), tvímansleikir hjá kvinnum og monnum  (10 grand prix-
kappingar)
Liðkapping ( við 14 liðum á 4. blandað )
Blandaður tvímansleikir (10 kappingar)
Endaspæl í einmansleiki, tvímansleiki og liðkapping.
Tórshavn Open á Glasi 19. mars - Faroe Islands Open á Glasi 
20. mars

Uttanlands:
Nordic Cup 27.-29. mai í Malmø, Svøríki
Europe Cup 28. sep. - 10. okt. í Gandia, Spania
World Masters 8. - 11. des. í Assen, Niðurlondum

Virksemi annars
Í februar 2022 fingu vit aftur ein vanligan gerandisdag, har all­
ar korona-avmarkingar vórðu avtiknar. Vit byrjaðu árið við at 
avgreiða FM 2021 longu 5. februar.

Feløgini: Átta dartfeløg tóku lut í kappingum í 2022. Í januar 
2023 søkti Eiðis Dartfelag um limaskap í Dartssambandinum 
og fekk limaskap játtaðan. Teirra leikarar hava longu tikið lut í 
kappingum. Sostatt eru nú tíggju limafeløg í DSF.

Kappingarárið í darti fylgir kalendaraárinum. Átta open-kapp
ingar vóru á skránni, har spælt var bæði í einmansleiki og 
tvímansleiki.  

Í juli var Dartssambandi við á Føroyaleikum. Dart var saman 
við øðrum ítróttagreinum í Runavík. Okkara kappingar vórðu 
spældar í sera góðum umstøðum í Løkshøll. Luttakaratalið var 
nakað tað sama sum í 2021, og kappingarnar eydnaðust væl.

FM-dagurin 2022 bleiv hildin í Mentanarhúsinum í Fuglafirði 5. 
november. Har spældu 48 menn og átta kvinnur um FM-heitið í 
einmansleiki, umframt finalu í tvímansleiki. Mentanarhúsið hevur 
góðar umstøður. Tað bleiv stroymt frá hálvfinalum og finalum, 
sum blivu spældar ein og ein á pallinum.
Liðkappingin varð øll avgreidd tann 19. november. Eftir hetta 
var veitsla fyri allar spælararnar.
Hesi blivu føroyameistarar 2022:
Einmansleikur menn	 Jan Mcintosh (HDF)
Einmansleikur kvinnur	 Beinta Joensen (KDF)
Tvímansleikur		  Jan McIntosh/Uni Árting (HDF)
Liðkappingin		  Havnar Dartfelag

Altjóða kappingar
Í 2022 gjørdist fyrsta árið, har vit veruliga fingu roynt okkum á 
altjóða pallinum.
Tað byrjaði í mars við fyrstu altjóða, skrásettu kappingini í 
Føroyum, Tórshavn Open, sum varð hildin í góðum umstøðum 
á Glasi. 103 luttakarar úr átta ymiskum londum vóru við. 
Fyriskipanin av okkara fyrstu altjóða kapping eydnaðist stak 
væl, og afturmeldingarnar frá útlendsku luttakarunum vóru 
sera positivar. Havnar Dartfelag tók sær av øllum tí praktiska í 
sambandi við kappingina og hevði lagt stórt arbeiði í fyrireik-
ingarnar.  Vit vístu, at í Føroyum standa umstøðurnar at halda 
slíka kapping einki aftan fyri onnur lond. Eitt lítið minus var 
kanska, at eingin av føroysku spælarunum ordiliga gjørdi um 
seg, men hetta kom uttan iva av, at okkara bestu leikarar eisini 
vóru oddamenn í fyrireikingunum. Tórshavn Open gjørdist eisini 
startskotið til landsliðsarbeiðið, har okkara landslið fingu roynt 
seg í venjingardystum móti Svøríki, sum hevði sent sínar bestu 
leikarar til Tórshavn Open.
Síðst í mai fingu okkara kvinnu- og manslandslið sín elddóp 
til NM í Malmø. Tað gjørdist ein sera góður túrur, har fleiri av 
okkara leikarum fingu teirra fyrstu veruligu altjóða avbjóðingar. 
Hetta vóru eisini sera læruríkir dagar, og fleiri góð úrslit komu 
eisini. Besta úrslitið var í tvímansleiki, har Jan McIntosh og Uni 

2022 gjørdist fyrsta árið, har vit veruliga fingu roynt okkum á altjóða pallinum. Í stutt
um: Nógv virksemi, nógvar success-upplivingar og góð úrslit.

Nevndarformaður:
Annfinn A. Hjaltalin

Nevndarlimir:
Kristian Joensen, næstformaður
Rógvi Rasmussen, kassameistari
Heri Kallsoy, skrivari
Júst Trygvason, nevndarlimur

Ungdómsnevnd:
Annfinn A. Hjaltalin, formaður
Uni Árting, nevndarlimur
Júst Trygvason, nevndarlimur
Eyðun Samuelsen, nevndarlimur

Feløg og limatøl:
Klaksvíkar Dartfelag	 30
Pílar og Skot    	 12
D16    	 15
D9 Dartfelag   	 40
Argja Dartfelag    	 20
Havnar Dartfelag    	 30
Vága Dartfelag    	 29
Dart Sandoy    	 20
Suðuroyar Dartfelag  11
Eiðis Dartfelag	 10

Árting vunnu okkara fyrsta altjóða heiðursmerki.
Í september vóru okkara landslið aftur í eldinum til EM í Spania. 
Har komu eisini fleiri góð úrslit, sum fingu onnur lond at leggja 
merki til, at Føroyar kunnu gera um seg. Kvinnurnar endaðu 
samanlagt nr. 25 av 34 londum, meðan menninir samanlagt 
endaðu nr. 16 av 39 londum. Besta úrslitið kom, tá ið Jan McIn-
tosh megnaði at koma í ¼-finaluna í kapping við 156 leikarar. Á 
vegnum til ¼ finaluna vann hann eisini á enskum leikara, ið var 
ein av favorittunum til at vinna kappingina.
Aðalfundurin hjá World Dart Federation var hildin í Spania í 
sambandi við EM, har Annfinn Hjaltalin bleiv valdur í ungdóms­
nevndina hjá WDF.  
Triðja altjóða avbjóðingin í 2022 var World Masters. Í mun til 
EM og NM er World Masters ein “invitation”-kapping fyri bestu 
spælararnar úr øllum limalondunum í WDF. Hesa ferð sendu vit 

fýra menn til kappingina. 
Gjøgnum árið vóru umleið 25 opnar kappingar í Føroyum. 
Tíggju opnar FM kappingar + FM dagurin. 

Framtíðarætlanir
Vit vilja menna dart í Føroyum. Tað gera vit serliga við at út-
búgva okkara venjarar og at fáa venjarar hendan veg at leggja 
okkum lag á. Feløgunum er álagt at gera meir við ungdómin, og 
so eru tað landsliðini, sum í 2023 skulu til HM í Danmark, í 2024 
til NM í Íslandi og EM í Slovakia, í 2025 til HM í Suðurkorea og 
EM í 2026 í Ungarn og til NM tað árið eisini.

Sosialir miðlar
Facebook: Dartsamband Føroya

Mynd: Gilli Brend í Hoyvík

Golf
Golfsamband Føroya / ingisam@gmail.com / Tel 222273

Strategi
Úrval: Vit høvdu danskan golfinstruktør í Føroyum í nakrar dag­
ar undan Føroyaleikunum í fjør fyri at geva okkara spælarum 
professionella vegleiðing. Samstarvið við hendan venjaran, 
Nicholas Rieber, heldur fram í 2023.

Kappingar:
Í Føroyum:
Golfsambandið skipaði í 2022 fyri trimum úttøkukappingum 
til oyggjaleikir. Hesar kappingar vórðu gjøgnumførdar í tøttum 
samstarvi við Tórshavnar Golffelag, sum annars fast skipar fyri 
umleið tíggju kappingum gjøgnum summarhálvuna.
Av tí at Føroyaleikirnir miseydnaðust orsakað av ringum veðri, 
fingu vit ikki gjørt vart við okkum, sum vit høvdu ætlað.

Uttanlands:
Golfsamband Føroya var ikki umboðað í golfkappingum uttan-
lands í 2022. Eitt ávíst fyrireikingararbeiði varð gjørt til tess at 
senda tríggjar spælarar (tveir mans og eina kvinnu) til Malta In-
vitational Games 2022 í oktober mánaði. Tíverri varð golfkapp
ingin avlýst í síðstu løtu. 

Framtíðarætlanir
Okkurt bendir á, at útlit nú er fyri, at golfbreyt verður gjørd á 
Glyvursnesi. Hetta kollveltir útlitini fyri golfítróttini í Føroyum, 
og okkara uppgáva er at fyrireika okkum til, at golfítrótt kann 
gerast ein fólkaítrótt, eins hon er í hinum Norðurlondunum. 
Hetta krevur eitt nú útbúgvingar í venjing, døming/reglufatan og 
móttøku av nýggjum spælarum/limum.
Arbeiðið við at fáa heimasíðu og búmerki gjørt heldur fram.

Nevndarformaður:
Ingi Samuelsen

Nevndarlimir:
Bjarne Jørgensen, næstformaður
Bárður Højgaard, peningarøkil

Feløg og limatøl:
Tórshavnar Golffelag 	 80    
Eysturoyar Golffelag 		 15    

Okkurt bendir á, at útlit nú er fyri, at golfbreyt verður gjørd á Glyvursnesi. Hetta kollveltir út
litini fyri golfítróttini í Føroyum, og okkara uppgáva er at fyrireika okkum til, at golfítrótt kann 
gerast ein fólkaítrótt, eins hon er í hinum Norðurlondunum. 

Seyðahundar
Seyðahundasamband Føroya / minhundur@gmail.com / Tel 219232 / www.hundar.fo

Strategi
Breidd: Seyðahundasambandið er sjónligt í fjølmiðlunum. Vit 
hava fleiri feløg í sambandinum, og tað er við til at eggja og 
menna ítróttin kring landið. Vit uppliva, at áhugin er vaksin, 
síðan feløgini blivu stovnað. Tað eru umleið 30+ hundar, ið 
kappast, og er hetta sera gott í okkara ítrótti. 

Úrval: Sambandið hevur ikki gjørt nakað serligt burtur úr hes
um enn, men vit hava ætlanir um at skipa felagsvenjingar fyri 
okkara úrvalsíðkarum, sum skulu luttaka uttanlands. Tað fer at 
gera, at tey verða klárari til EM og HM.

Sjálvboðin: Í hvørjum felag hava vit raskar nevndir og limir, 
ið hjálpa til við kappingum og øðrum tiltøkum, sum feløgini 
skipa fyri. Feløgini leggja dent á at løna hjálparum við gávu ella 
peningaligari upphædd, sum tey fáa frá stuðlum.

Ítróttagleði: Sambandið arbeiðir við at fáa í lag eina venjing
arætlan, har okkara bestu hundaíðkarar fara út um landið at 
hava venjingar. Hetta verður gjørt fyri at menna ítróttina. Vit 
meta, at hetta fer at økja um ítróttarandan hjá íðkarunum.

Kappingar:
Í Føroyum:
https://hundar.fo/kalendari/
Øll feløgini undir sambandinum skulu í øllum førum hava eina 
kvalifikatiónskapping um árið.

Uttanlands:
HM - Írland - 13.-16. september 2023 - Vertur: ISDS - Gill Hall - 
Dromore, Co Down, BT25 1JL Northern Irland
EM - Svøríki - 24.-27. august 2023 - Vertur Svak - Norrby Gård, 
Kungsør.
Av tí at EM er í ár, verður kappingin Nordisk Mesterskap ikki.

Virksemi annars
Kappingarárið hevur vanliga verið frá januar til desember. Tað 
er nú broytt til at vera frá 1. apríl til síðst í mars árið eftir. Hetta 
verður gjørt, so endin av kappingarárinum liggur nærri við utt
anlandskappingar, og fyri at vit fáa endaligu úrslitini um, hvør 

hevur vunnið eitt sindur seinni á árinum.

FM-kappingar: Kappingarárið 2022-2023 er ikki liðugt fyrr enn 
síðst í mars mánaði. Síðstu kappingarnar í ár eru á Viðareiði og 
í Saksunardali.
Málið hjá sambandinum er at fáa stabil og góð økir at hava 
kappingar á, tí hetta er altavgerandi fyri okkara ítrótt. 
Á heimasíðuni hjá sambandinum síggjast úrslit, og hvar kapp
ingar hava verið. 
Seyðahundasambandið setur sum treyt, at hvørt felag skal hava 
eina kvalifikatiónskapping um árið.
Tað ger, at FM-kappingarskráin hevur sjey kappingar fyri besta 
klassan av hundum.
Aftur at kvalifikatiónskappingum verða kappingar hildnar fyri 
klassa 1. og 2. fyri nýbyrjarar og roynd. 
Seyðahundasambandið hevur árligu kappingina, Faroese 
National, ið er ein kapping, sum sambandið skipar fyri. Hetta 
er sjeynda og síðsta kappingin á árinum. Í ár verður hon hildin í 
Saksunardali. Til hesa kappingina hava vit altíð ein útlendskan 
dómara. Hesin sami persónurin fer at hava skeið um seyða
hundakappingar, og hvussu ein kann betra um egin úrslit.

Uttanlandskappingar 2022: Síðsta ár luttók Seyðahundasam-
bandið í Nordisk Mesterskab (NM) og Continental í Fraklandi 
(EM). Umframt hetta vóru vit við til opnar kappingar í Norra og 
Týsklandi.
Til NM vóru til samans 46 hundar.
NM 2022 - sum lið:
1. Svøríki, 2. Norra, 3. Føroyar, 4. Finnland og 5. Danmark.
Continental - EM 2022 varð hildið í Fraklandi  24. -28. aug. Tað 
vóru tríggir innleiðandi dagar, har seks teir fremstu hundarnir frá 
hvørjum degi fóru í finaluna. Tað vóru 107 hundar, sum tóku lut 
í kappingini. Fyri Føroyar vóru tað Páll við Milo og Tummas við 
Linn og Moss. Tað gekk rímiliga væl. Tað lá ikki fyri hjá Jón-
leifi Sólsker at luttaka. Føroyska landsliðið náddi ikki at koma 
í finaluna, men endaði á einum flottum fimta plássi av seytjan 
luttakandi londum.

Málið hjá sambandinum er at fáa stabil og góð økir at hava kappingar á, tí hetta 
er altavgerandi fyri okkara ítrótt.

Nevndarformaður:
Tummas Jacobsen

Nevndarlimir:
Tóki Berg Mikkelsen, næstformaður
Hanus Højgaard, skrivari
Steinur Poulsen, peningarøkil
Páll Poulsen, nevndarlimur
Hans Meinhard Midjord, tiltakslimur
Brandur Klettskarð í Kongsstovu, 
tiltakslimur

Mynd: Finnur Justinussen

Framtíðarætlanir:
Vit fara at menna kappingarreglurnar fyri klassa 1., 2., og 3. Vit 
fara at hava dómaraskeið, so vit fáa fleiri dómarar til kappingar-
nar. Vit fara at skipa fyri venjingum fyri landsliðið, so at tey  blíva 
klárari til uttanlandskappingar. Skipað verður fyri venjingum 
kring landið við heitinum - Hvussu venur ein til kappingar.

Luttøka fyri 2023: 
· 	Continental – EM 2023 – Verður hildið í Svøríki. Vit hava fýra 		
	 pláss til hesa kappingina, og spennandi verður, hvør sleppur 	
	 at luttaka fyri Føroyar. 
· 	 HM – í ár fer sambandið at kappast í World Trial í Írlandi. Vit 		
	 hava trý pláss til kappingina.
· 	 Norðurlendska kappingin Nordisk Mesterskap verður ikki 		
	 hildin í ár, av tí at World Trial verður.

Menning í 2023:
· 	 Limafeløgini hava gjøgnum árið samansjóðing og felags-		
	 venjingar ymsastaðni í landinum fyri at stimbra undir venjing 	
	 av seyðahundum.
· 	 Tey hava eisini skeiðvirksemi, har royndir, føroyskir venjarar 		
	 læra frá sær.
· 	 Í 2023 ætlar sambandið at skipa fyri dómaraskeiðum fyri at 		
	 fáa fleiri dómarar til ítróttagreinina.
·	 Vit hava í dag bert 3-4 dómarar, og vit vilja fáa fleiri.

Sosialir miðlar:
Seyðahundasamband Føroya | Facebook

Styrki
Føroya Styrkisamband / heini.hatun@gmail.com / Tel 522353 / www.styrkisamband.fo

Strategi
Breidd: FSS stríðist fyri at fáa karmar, soleiðis at eitt veruligt 
breiddartilboð kann blíva veruleiki. Hetta er gjørt: A) Tað er skip
að fyri tríggjar vikur skeiði í vektlyfting, har 15 næmingar í ítrótt
aháskúlanum vóru við.  B) Skipað breidd við luttøku í Skúla-
leikum hjá ÍSF, har rørslumegi er í miðdeplinum. Rørslumegi 
snýr seg um frumrørslur til gagns fyri breiddina og er beinleiðis 
viðkomandi í vektlyfting, styrkilyfting og kúlulyfting eisini. 

Úrval:  Sama avbjóðingin við hølum er galdandi, men tað 
verður kompenserað við miðvísum innsatsi í okkara vinarum
hvørvi í Slagelse (AK Atlas).

Sjálvboðin: Vit royna at fáa fólk úr ymsu venjingarmiðstøðu-
num og feløgunum við í fyriskipan av felagskappingum og 
Føroyaleikum. Vit skipa tað soleiðis, at FSS letur ábyrgd upp í 
hendurnar á ymsu feløgunum at standa fyri í rotatiónsskipan.

Ítróttagleði: Ætlanir eru um at skipa fyri sosialum tiltøkum, um 
yvirskot er til tað. Tað verður, tá ið vit hava betri felagsumstøður 
at virka undir og hava fingið fíggjarligan styrk.

Kappingar:
Í Føroyum:
FM vektlyfting 19. mars - Tórshavn, Finsen
Føroyaleikir styrkilyfting, vektlyfting og kúlulyfting - Í Klaksvík, 
Spinnaríið
1- Kamp kappingar í styrkilyfting, yvir trý vikuskiftir. Frá 27. aug. 
til 10. sep.
Felagskapping 26. nov. í styrkilyfting og vektlyfting - Tórshavn, 
Finsen
Jólakapping, vektlyfting 17. des. - Tórshavn, Tvørmegi

Uttanlands:
Copenhagen Weightlifting Cup - 22. jan. í Keypmannahavn
B-DM - 5. feb. í Slagelse
DM Masters - 5. mars í Keypmannahavn
DM Junior - 12. mars í Keypmannahavn
Atlas Pokal Cup - 26. mars í Slagelse
AK Thor Klubmesterskaber - 30. apr. í Keypmannahavn

DM Senior - 13. - 15. mai í Odense
Actas XXV Trofeo Internacional 2022 - A Coruna - 2. juli í Lã 
Coruna/Spania
EM Masters - 22. aug. í Póllandi
Aalborg Cup - 1. okt. í Aalborg
NM Senior - 8. okt. í Finlandi
Øst Mesterskaber Senior - 5. nov í Slagelse
NM Junior - 13. nov í Reykjavík
XL Cup - 3. des í Slagselse
AK Gothas Fødselsdagsstævne - 17. des í Keypmannnahavn 

Virksemi annars
Føroyska styrkiítróttin røkkur nýggjum hæddum, meðan vit 
halda á at styrkja grundvøllin herheima við førleikum at fyriskipa 
og døma og ikki minst at lyfta. 
Nýggja heimasíðan er útbygd. Ein almenn úrslitaskipan er 
liðug. Skipan fyri antidoping er koyrd í gongd. Vit gleðast um 
gongdina í uttanlandskappingum og um gongdina at fáa altjóða 
limaskapir. Føroyar hava fingið sjálvstøðugan limaskap í NWF 
og standa sum vertir fyri NM í vektlyfting í 2024 (senior) og 
2026 (junior). Útlitini fyri at fáa limaskap í IWF tykjast eisini góð. 
Eydnast tað, kunnu føroyingar luttaka í EM kanska longu næsta 
ár.
Styrkilyfting og kúlulyfting gerast alsamt meira virkin. Eitt nýtt 
felag er stovnað í Klaksvík við fremsta denti á kúlulyft. Verandi 
feløg styrkna eisini.
Landsliðið fær alsamt fleiri kappingar í beinini í Danmark og 
øðrum norðurlondum.

Førleikamenningin stendur við: Føroysku dómararnir hava 
styrkt sínar royndir og hava fleiri royndir í kappingarfyriskipan í 
vektlyfting.
Sjey skipað venjingartiltøk í 3-5 dagar hava verið í Føroyum í 
2022, har danskir úrvalslyftarar vóru við. Lyftarar hjá FSS hava 
verið við á venjingarlegu í AK Atlas í fleiri umførum saman við 
bestu venjarum og lyftarum úr Danmark.

Byggja breidd: FSS er við í Skúlaleikum hjá ÍSF, har rørslumegi 
er í miðdeplinum. Rørslumegi snýr seg um frumrørslur, til gagns 
fyri breiddina og er beinleiðis viðkomandi í vektlyfting, styrkilyft-

Vit halda áfram við arbeiðnum at tryggja betri umstøður at venja styrkiítrótt 
og at kappast í samstarvi við aðrar ítróttagreinar, ÍSF og kommunur.  Vit 
stremba eftir at hava reglulig venjingartilboð til øll í Føroyum.

Nevndarformaður:
Heini Hátún

Nevndarlimir:
Niels Juel Arge, PR
Jákup Suni Berg, Styrkilyfting
Anna Kristina Norðberg Niclasen, Vektlyfting
Sonni Eliassen, kúlulyft

Felag og limatal:
Megingjørð	
Stoyt	
Burn Íðkarar	
Fullpower Kúlulyft	

Tiltakslimir og onnur við ymsum ábyrgdum:
Niels Áki Mørk, daglig samskipan, tøkni og sosialir miðlar
Gudmundur Danielsen - tiltakslimur, kassameistar
Rói Hjaltalin - tiltakslimur, ráðgevandi
Maibrit Reynheim Petersen - tiltakslimur, luttakari

Mynd: Finnur Justinussen

ing og kúlulyfting eisini. 
Skipað varð fyri skeiði í vektlyfting í tríggjar vikur, har 15 
næmingar í ítróttaháskúlanum vóru við.

Framtíðarætlanir
Halda á at styrkja styrkilyftingina.
Vit halda áfram við arbeiðnum at tryggja betri umstøður at venja 
styrkiítrótt og at kappast í samstarvi við aðrar ítróttagreinar, ÍSF 
og kommunur.  Vit stremba eftir at hava reglulig venjingartilboð 
til øll í Føroyum, sum hava hug at royna seg.
Landsliðsarbeiðið verður kjølfest í øllum styrkigreinum.
Skipa NM í 2024, har fleiri føroyingar skulu vera við.
Staðfesta føroyskan limaskap í EWF og IWF í vektlyfting og 
gera ætlan fyri altjóða limaskap ístyrkilyfting og kúlulyfting.
Ein íðkari verður við í EM U23 á sumri í 2023, um Føroyar fáa 
limaskap í IWF í mars/apríl.
Halda á at fáa rørslugleði og ágóðan av styrkivenjing inn í ann
an ítrótt og inn í skúlarnar.
Fleiri føroyingar luttaka í fleiri ymsum kappingum uttanlands í 

2023 - 2024, ikki minst sum fyrireiking til NM 2024.
Kúlulyfting- at føroyingar eru við í HM og EM, sum WKSF 
(World Kettlebell Sport Federation) skipar fyri.
Vektlyfting - at føroyingar kjølfesta sína støðu í NM-høpi og fáa 
eina byrjan í EM. 
Styrkilyfting – her rørast eisini møguleikar fyri at vera við í NM 
fyri ung og EM og HM fyri vaksin.

Javnstøða
Kvinnur luttaka líka væl sum menn í venjing og kapping. Málið 
er at fáa fleiri kvinnur við í fyriskipan.

Nevnd og feløg
Í dag eru 60 limir undir FSS. Í 2021 vóru 50 limir. Í 2020 vóru 28 
limir. Í 2019 var limatalið 9.

5
15
25
15

Taekwondo
Taekwondosamband Føroyar / faroeislands.taekwondo@gmail.com / Tel 598187 / www.taekwondo.fo

Strategi
Vit hava havt fýra venjingarlegur til øll við venjarum, ið koma úti-
frá. Vit hava havt tiltøk, har vit hava ruddað  í Funningi, ruddað 
tangagarð, runutusk og laksatorg. Tað er altíð hugni við mati 
aftaná. Vit leggja stóran dent á úrval. Vit hava fýra íðkarar, sum 
eru til allar kappingar og fýra íðkarar, sum venja nógv. Vit hava 
í ár atkvøtt um tvey sjálvboðin, sum hava fingið stóra gávu og 
stóra tøkk fyri alla hjálp, Vígdis Petersen og Paula Solmunde.  
Vit gera framvísingar, sum børn og vaksin sjálvi finna upp á.

Kappingar:
Í Føroyum:
Vit hava havt eina kapping í Føroyum í ár. Føroyaleikir og FM 
samanlagt 2.juli.

Uttanlands:
26. feb. 	 Esbjerg Cup fyri øll.  
19.mars 	 Belgium Open fyri úrvali.
29.apríl 	 Sweden Open fyri úrvali. 
4. juni 	 NM Bürlænge fyri úrvali.
18. - 19. juni Small Nations San Marino fyri úrvali
23. aug. 	 Tallinn Open fyri  úrvali. 
27. aug. 	 EM fyri úrvali. 
2. okt. 	 Albanian Open. 
6. okt. 	 Invitational Games Malta. 

Virksemi annars
14.01.2022 fingu vit tvey nýggj svørt belti. 
15. jan. var fyrsta av tveimum gradueringum, har 71 børn, ung 
og vaksin fingu nýtt belti. 
15. apríl var venjingarlega fyri øll í Rødovre í Danmark. 
29. apríl-6. mai var venjingarlega fyri øll í Svøríki. 
20. mai var felags ruddingardagur, venjingardagur og hugna
dagur (ruddaðu tangagarðin í Søldarfirðið)
25-28. mai vóru Michelle og danski landsliðvenjarin í poomse 
og høvdu venjingarlegu fyri øll, og tá gingu vit langar túrar í 
náttúruni. 
8-10. juni var aftur ein venjingarlega og heitir pottar til øll. 
12. juni skipaðu vit fyri runutuski við Toftavatn. 
23. juli var Laksatorg við umleið 4000 vitjandi. Vit gjørdu matin 

fyri Bakkafrost. 
24. sept og 12. nov ruddaðu vit ánna í Funningi. 
20. nov fingu vit eitt svart belti afturat
1. des var graduering fyri 86 børnum, ungum og vaksnum taek-
wondoíðkarum.

Sosialir miðlar
Facebook: https://bit.ly/3nihr3m Taekwondo felagið Hwarang 
Føroyar

Vit leggja stóran dent á úrval. Vit hava fýra íðkarar, sum eru til allar kappingar og fýra íðkarar, 
sum venja nógv.

Nevndarforkvinna:
Noomi Kunoy Heradóttir

Nevndarlimir:
Gurið Lómfelli, næstforkvinna
Tórheðin Jónsveinsson Jensen, kassameistari
Dávur Kunoy Høgnason, nevndarlimur
Dávid á Lakjuni, nevndarlimur

Lønt starvsfólk:
Landsliðsvenjarin Mathias Gabrielsen,

Feløg og limatøl:
Hwarang Føroyar	 112

Tennis
Tennissamband Føroya / stefaniskorini@gmail.com / jb@banknordik.fo / Tel 729912 

Strategi
Breidd: Skipað verður fyri venjing fyri ungum og børnum um
framt liðvenjing fyri vaksin, har kvinnur og menn venja við. 
Kapping fyri seniorar hevur eisini verið fyriskipað.

Úrval: Skipað hevur verið fyri venjingarlegu í Portugal umframt 
luttøku í kapping í Danmark.

Sjálvboðin: Fleiri sjálvboðin eru við til venjingar fyri vaksin og 
børn. Felagshús verður nú bygt, og tað fer at betra um um
hvørvið við vøllirnar.

Ítróttargleði: Einki ávíst tiltak hevur verið, men venjing fyri børn 
byggir nógv á spæligleði. Virkisætlanin er eisini tongd at venjing 
og menning av leikarum - nýggjum eins og vandum. Venjing 
í bólkum við skeiðum í tíggju vikur hevur eydnast sera væl 
seinastu tvey árini. Í samstarvi við HTF hevur verið skipað fyri 
venjingum fyri børn, og tær hava verið sera væl vitjaðar. Ætlanin 
er at útbúgva fleiri venjarar til at taka sær av hesum venjingum 
frameftir.

Kappingar:
Í Føroyum:
Mini-tennis kapping fyri børn (U-10 og U-12), A og B bólkar hjá 
monnum og kvinnum í mars 2022	
Vár-kapping: kvinnur og menn (A og B bólkar hjá monnum) og 
barnakapping í mai
Føroyaleikir: U8, U10, U12 og U14 hjá børnum, kvinnur A og B, 
menn A og B og seniorar í juni/juli
FM-kapping: A og B kapping hjá monnum og kvinnum og 
barnakapping U8, U10, U12 og U14 umframt seniorar
FM í tvímansleiki var í august fyri menn, kvinnur og seniorar
Heystkapping: Menn og kvinnur A og B umframt seniorar

Uttanlands:
Venjingarlega á Fyn, har leikarar leiktu venjingardystir ímóti 
lokalum leikarum.
Venjingarlega í Portugal, har leikarar leiktu venjingardystir ímóti 
ymiskum útlendskum leikarum.
Landsdystur ímóti Íslandi í 2023.

Framtíðarætlanir
Landsliðið hjá monnum fer at luttaka á oyggjaleikum í 2023, og 
hesar fyrireikingar fara at merkja fyrra hálvár í 2023. Í 2022 varð 
ein landsliðsvenjari settur, og hann hevur úttikið ein bruttohóp, 
sum nú fyrireikar seg til oyggjaleikirnar. TSF hevur sett Adam 
Blicher at venja landsliðið, og hann hevur drúgvar royndir sum 
venjari. Í februar 2023 fer bruttohópurin til Íslands at spæla ein 
landsdyst ímóti Íslandi, og hetta er eitt sera stórt stig fyri TSF.
Virkisætlanin er eisini tongd at venjing og menning av leikarum 
– nýggjum eins og vandum. Venjing í bólkum við skeiðum í tíg-
gju vikur hevur eydnast sera væl seinastu árini, og hildið verður 
fram við hesum. Í samstarvi við HTF hevur verið skipað fyri 
venjingum fyri børn, og tær hava verið sera væl vitjaðar. Ætlanin 
er útbúgva fleiri venjarar til at taka sær av hesum venjingum 
frameftir.
Viðvíkjandi vandum leikarum er ætlanin at taka lut í kappingum 
uttanlands sum liður í venjingarlegum, men hetta liggur ikki fast 
enn.

Sosialir miðlar
Havnar Tennisfelag | Tórshavn | Facebook

Fleiri sjálvboðin eru við til venjingar fyri vaksin og børn. Felagshús verður nú 
bygt, og tað fer at betra um umhvørvið við vøllirnar.

Nevndarformaður:
Stefan í Skorini

Nevndarlimir:
Stefan í Skorini, formaður
Jón Brekku, kassameistari
Ingi Højsted, nevndarlimur

Felag:
Havnar Tennisfelag	 140

Fótbóltssamband Føroya

Hondbóltssamband Føroya 

Flogbóltssamband Føroya 

Róðrarsamband Føroya 

Fimleikasamband Føroya 

Svimjisamband Føroya 

Judo Føroyar 

Parasport Føroyar 

Badmintonsamband Føroya 

Borðtennissamband Føroya 

Súkkling og Triathlon 

Frælsur Ítróttur Føroya 

Ríðisamband Føroya

Skjótisamband Føroya 

Bogaskjótisamband Føroya

Kurvabóltur í Føroyum 

Menningarsambond

1.501.500

2.058.421

1.237.752

815.640

1.210.553

1.044.917

496.807

781.899

857.853

529.709

504.125

603.863

518.346

478.880

442.197

567.536

13.650.000

1.512.500

2.277.929

1.259.501

801.699

1.121.689

986.002

512.959

784.815

863.381

503.656

525.376

588.455

502.345

488.790

448.358

572.544

13.750.000

1.556.500

2.413.022

1.271.168

778.953

1.164.575

1.161.386

518.306

820.447

864.649

485.106

467.320

563.724

517.060

481.541

496.675

589,567

14.150.000

1.300.000

2.513.007

1.316.037

752.067

1.145.239

1.096.061

539.473

909.612

868.311

510.935

83.883

566.406

522.416

500.876

508.418

617.258

13.750.000

1.300.000

2.346.634

1.271.820

678.423

975.294

1.042.364

558.103

838.038

837.806

501.615

366.984

550.527

491.534

491.074

478.633

793.152

13.522.001

1.300.000

2.346.634

1.271.820

678.423

975.294

1.042.364

558.103

838.038

837.806

501.615

366.984

550.527

491.534

491.074

478.633

300.000

693.152

13.722.001

1.300.000

2.523.716

1.251.781

756.241

980.397

1.080.082

540.594

839.721

769.692

543.687

392.978

580.036

486.019

519.095

490.583

317.378

800.000

14.172.000

Uppskot 2023 Býti 2022 Býti 2021 Býti 2020 Býti 2019 Býti 2018 Býti 2017

Uppskot til býti, lagt fyri aðalfundin hjá Ítróttasambandi Føroya 29. apríl 2023

